
لە بەسرە هەر بنەماڵەیەك دەوڵەتێكی بچووكەو نەوت دەفرۆشێت
نوسینگەی سەرۆك وەزیران بەرگری لەو كەسانە دەكات كە بڕوانامەی ساختەیان هەیە

لە وەزارەتی بازرگانی عەمولە لەسەر گرێبەستەكان وەرگیراوە 
وەزارەتی بەرگری بێ پرسی سەرۆكایەتی ئەركان بەهای82 ملیۆن دۆلار هاوەنی كڕیوە

سووتانی بانكی مەركەزی بە ئەنقەست بووە، تەنیا دیكۆمێنتەكان سووتاوە

بە دواداچوونی گوڵان 
سەبارەت بەدیاردەی گەندەڵی 

حكوومەتی عێراق










عێراق دووەمین گەورە دەوڵەتی خاوەن یەدەگی نەوتە، 
دوومین دەوڵەتی گەندەڵیشە لە جیهاندا 

كە باس������ی گەندەڵی لە عێراقدا دەكرێت، واتە گەندەڵی بە مانای 
وش������ە و بە هەموو بوارەكانیەوە عێراق������ی گرتۆتەوەو حكومەتی 
عێراقی دووچاری شەلەل كردووە كە زۆر زەحمەتە بە ئاسانی لێی 

رزگاربێت.
لەم راپۆرتەدا پەنا دەبەینە بەر زمانی ئامارو ژمارەو ئەم ئامارانە 

پێمان دەڵێن:

1. %83ی عێراق ئاوی خواردنەوەی پاكی نیە
2.  %63ی عێراق ئاوەرۆی نیە 

3.  %85ی كارەبا نیە
4. لەساڵی 2003 داهاتی تاكەكەس 255 
دۆلار بووەو ئێستا لە 144 دۆلار كەمترە

5. ل������ە 100 هەزار كەس رۆژانە لە عێراق  193 كەس 
دەمرن ، ئەمە بەبەراورد لەگەڵ سعودیە 23 كەس دەمرن.

6. %25 مناڵانی عێراق لە حاڵەتی كەم خۆراكی درێژخایەندان

7. زیاتر لە 100 مامۆس������تای زانكۆ كوژراون و بە هەزارانیش 
زانكۆكانی عێراقیان بەجێ هێشتووە.

8. %84 دامەزراوەكانی خوێندنی باڵا تاڵانكراون.
9. پپرۆژەكانی بونیادنەوە  زۆر خاون هەتا ئێس������تا %40ی بواری 
خوێندنی باڵای گرتۆتەوە ، لەس������ەر ئاستەكانی تریش هەر زۆر 

نزمە.
10. لە تەمەنی 15-24 لە %26 یان نەخوێدەوران.

ئەم ئامارانە پێم������ان دەڵێن كە حكوومەتی عێراق لە حاڵەتێكدایە 
س������ەرتاپا نووقمی گەندەڵی بووەو زۆر زەحمەتیشە بتوانرێت ئەم 

گەندەڵیە بە ئاسانی جێبەجێ بكرێت.
لە ساڵی 2004 بڕی 18 ملیار دۆلار گەندەڵی لە حكوومەتی 

عێراقدا هەبووە
كێش������ەی گەندەڵی ئیداری و دارایی ل������ە حكوومەتی عێراقدا 
س������ەرچاوەكەی بۆ ئەوە دەگەرێتەوە كە ئ������ەم دیاردەیە هێزێكی 
گەورەی لە پێشەوەیەو هەر لەیەكەم ساڵی دوای رووخانی رژێمەوە، 
ئەم دیاردە كوشندەیە لە لێژنەكانی كڕین و گرێبەستەكانی كڕینی 
خ������ۆراك و دەرمان و پێداویس������تیەكانی دیكەو گرێبەس������تەكانی 
بونیادنانەوە دەستی پێكردووە و هەموو ئەمە پاڵپشتێكی گەورەیان 
لە پێشەوە بووە، هەر بۆیە تەنها لە ساڵی 2004 ، بڕی 18 ملیار 
دۆلار كە بەرامبەر سێ تا چوار بەشە داهاتی هەرێمی كوردستانە 

لە بوودجەی گشتی عێراق دیار نەماوەو بزربووە.
ئەم دیاردەیە خاڵێكی گرنگ پش������ت راستی دەكاتەوە كە ئەویش 

بریتیە لە:
1. ئامادەنەبوونی وەزارەتی دارایی عێراق بۆ تەسفیەی حساباتی 

ساڵانی 2004و2005و2006و2007 بۆ پەرلەمانی عێراق 
2. س������ووتاندنی بانك������ی مەرك������ەزی عێ������راق بۆ ئ������ەوەی ئەو 
دیكۆمێنتە گرنگانە بفەوتێن كە دەبنە شاهێد بەسەر ئەو گەندەڵیە 

گەورەیەوە.
عێراق گەندەڵەیەكی كاولكەر

راپۆرتی ش������ەفافیەتی نێو دوڵەتی كە دەوڵەتان بە پێی ئاس������تی 
رێژەی گەندەڵی پۆلێنی كردووەو ژمارەیان 180 پلەیە بە فنلەنداو 
دانیم������ارك و نویزلەن������دا وەك ئەو دەوڵەتان������ەی كەمترین رێژەی 

گەندەڵیان هەیە بە عێراق و هایتی و میلنمار كۆتایی دێت.
كە بەرزترین ئاس������تی گەندەڵیان هەیە، لەم نەخشەیەدا كە عێراق 
پلەی 178 ریز بەندكراوە بێجگە لە هایتی ملینمار هیچ دەوڵەتێكی 

دیكەی لە دواوە نییە.
ئەو گەندەڵیەی لەم راپۆرتەدا ئاماژەی پێكراوە بریتیە لە:

1. گەندەڵی ئیداری
2. گەندەڵی دارایی 

3. بەرتیل و خراپ بەكارهێنانی پلەی وەزیفی
بەپێی راپۆرتی چاودێری گشتی ئەمەریكا لە ساڵی 2008 
عێراق بڕی 15 ملیار دۆلار داهاتی نەوتی زیاد دەكات 

بە پێی راپۆرتێكی حكوومەتی ئەمەریكا كە تێیدا هاتووە ))لەبەر 
ئەوەی نرخی نەوت لە بازاڕەكانی جیهاندا بەرزە، مەزندە دەكرێت 
عێ������راق لە فرۆش������تنی نەوت بۆ س������اڵی 2008 بڕی 15 ملیار 
دۆلار داهاتەك������ەی زیاد بكات و دەكرێ������ت ئەم 15 ملیار دۆلارە 

بخرێتە گەڕ بۆ خێراكردنی پرۆسەی بونیادنانەوە لە عێراقدا، بەڵام 
چاودێری گشتی ئەمەریكا )ستیوارت بوین( مەترسی لەوە هەیە 
كە ئەم داهاتە زیادەیە بگاتە دەس������تی عێراقیەكان و لە پرۆژەی 
بونیادنانەوەدا خەرج بكرێت، هەر بۆیە هەر لە ئێستاوە داوا دەكات 
كە هەوڵی زیاتر بخرێتە گەڕ بۆ ئەوەی رێوشوێنی سەرفكردنی 
ئ������ەو داهات������ە بزانرێت و رێگە لەوە بگرێت ك������ە گەندەڵی خۆی 

بخزێنێتە ئەم ئاراستەیەوە.
داهاتی عێراق كە لە %84 ی پش������ت بە داهاتی نەوت دەبەستێت 
لەو رێژە نەوتە دەس������ت دەكەوێت ك������ە رۆژانە دەنێردرێتە دەرەوە بە 
2,38ملیۆن بەرمی������ل نەوت رۆژانە مەزەندە كراوە كە ئەمەش لە 
ماوەی سێ مانگی رابردوودا بەردەوام ئەم رێژەیە نێردراوەتە دەرەوە 
بەرزترین ئاستی بەرهەمهێنانی نەوتی عێراقە لە دوای رووخانی 

رژێمی عێراقەوە.
حكوومەتی عێراق پشتگیری گەندەڵكارانەو دژی 

قەڵاچۆكردنی  گەندەڵیە
لە عێراق������دا هەوڵەكان یاخ������ود دامەزراندنی لێژنەو دەس������تە بۆ 
رووبەڕووبوونەوەی گەندەڵی كەم نین، هەروەها لە هەموو وەزارەتیشدا 
پشكێنەرێكی گشتی دانراوە بۆ ئەوەی چاودێری گەندەڵی بكات، 
بەڵام ئەم دامەزراوانە لەبەرئەوەی  لە لایەن حكوومەتی عێراقیەوە 
پش������تگیری لێ ناكرێت، هەر بۆیە زیاتر لە لاشەیەكی بێ گیان 
دەچێت، حكوومەتی عێراق كە بە ئاش������كرا ناتوانێت رێگری لە 
بوونی لێژنەو دەستەكانی بەرەنگاربوونەوەی گەندەڵی بكات، بەڵام 
لە هەمانكاتدا لەرێی دەركردنی چەند یاس������ایەك و زیاردكردنی 

رۆتین ئەركەكانی ئەم لێژنەیان پەكخستووە. هەر بۆ نموونە:
1. حكوومەت������ی عێراق رێگە نادات بەبێ پرس������ی وەزیرەكانی، 
دەستەو لێژنەكانی  قەڵاچۆكردنی گەندەڵی لەگەڵ ئەو كەسانە 

لێكۆڵینەوە بكەن كە لێژنەكان دەیانەوێت.
2. حكوومەت������ی عێراق رێگە نادات ئ������ەو لێژنانە دۆكۆمێنتی 

پێویستیان دەست بكەوێت.
3. بۆ لێپرس������ینەوە لەگەڵ وەزیرەكان لە بەردەم پەرلەماندا چەند 
شێوازی هەمە جۆر دەگرێتەبەر بۆ ئەوەی ئەو دانیشتنانە نەكرێت 

یا دوابخرێت.
4. دانانی وەزیرێك بۆ كاروباری پەرلەمانی عێراق، ئەمەش وەك 
دروستكردنی بەربەستێكە بۆ ئەوەی لێژنەكانی پەرلەمان نەتوانن 

راستەوخۆ قسە لەگەڵ وەزیرو وەزارەتەكان بكەن.
گرێبەستەكانی سەرجەم وەزرەتەكان سەرچاوەی سەرەكی 

گەندەڵین
سەرجەم میدیاكانی جیهان، بەو میدیایانەی لە لایەن حكوومەتی 
عێراقەوە  پش������تگیری دەكرێن، نكۆڵی لەوە ناكەن كە گرێبەستی 
س������ەرجەم وەزارەت������ەكان س������ەرچاوەیەكی س������ەرەكی گەندەڵییەو 
زۆرترین گەندەڵی لە میانەی ئەو گرێبەس������تانەدا ئەنجام دەدرێت 
و ئەم گەندەڵیانەش لەس������ەر حس������ابی كوالیتی ئەو كەل و پەل و 

پێداویستیانەیە كە دهێنرێنە عێراقەوە.
بۆ زیاتر راوەستان لەسەر ئەم پرسە گرنگە،گوڵان پەیوەندی بە ئەندامانی 
لێژنەی نەزاهەی ئەنجوومەنی نوێنەرانی عێراق كردو بەمجۆرە سەبارەت 

بە گەندەڵی حكوومەتی عێراق بۆ گوڵان هاتنە ئاخاوتن.

گەلێك جار سەرۆكایەتی ئەنجوومەنی 
وەزیرانی عێراق رێگرە لەبەردەم كارەكانمان 

كە قەڵاچۆكردنی گەندەڵییە

سووتاندنی بانكی ناوەندی بە ئەنقەست بووە و بۆ 
شاردنەوەی تەسفیەی حساباتی ساڵانە بووە

پەرلەمانتار ئازاد رەفیق چالاك كە پەرلەمانتارێكی لیس������تی 
هاوپەیمانی كوردس������تانە، ئەندامی لێژنەی نەزاهەی پەرلەمانی 
عێراقە و زۆر راش������كاوانە لەمیانەی ئ������ەم دیمانە تایبەتیەدا بە 
گوڵانی راگەیان������د كە هۆكاری گەندەڵی ل������ە ناو حكومەتی 
عێراقدا، سیاسییە و س������ەرجەم لایەنە سیاسییەكان بەشدارن لەو 
گەندەڵیی������ەی كە ل������ە حكومەتی عێراقدا هەی������ە، بەڵام ئەوەی 
جێگەی سەرسوڕمانی ئێمە بوو ئەو ئاماژەیە بوو كە ئازاد رەفیق 
چالاك بۆ هەوڵەكانی حكومەتی عێراق بۆ پشتگیری گەندەڵی 
كردی، بەتایبەتی لە بواری گەندەڵی ئیداری و بە نووس������راوی 
فەرمی ئاراس������تەی وەزارەتەكانی كردووە كە ئەو بەرپرس������انەی 
بڕوانامەیان تەزویركردووە، دۆسیەكانیان دابخرێت و لێپرسینەوەیان 

لەگەڵدا نەكرێت. 
ئەم������ەش دەق������ی بۆچوونەكانییەتی كە تایب������ەت بە گوڵان 

رایگەیاندووە.
لێژنە و دەستەكانی رووبەڕووبوونەوەی گەندەڵی زۆرن 

بەڵام كاریان پێ ناكرێت
مەترس������ی گەندەڵی گەلێ������ك جار ئەگەر لە ترس������ی تیرۆر 
زیات������ر نەبێت، كەمتر نییە، هەربۆیە وەك چۆن هیچ دەس������ەڵات 
و لایەنێكی سیاس������ی ناتوانێت راش������كاوانە و ئاشكرا بڵێت من 
پشتگیری تیرۆریستان دەكەم، بەهەمان شێوە هیچ دەسەڵاتێكیش 
بە دەسەڵاتی حكومەتی عێراقیشەوە ناتوانێت بڵێت من پیشگیری 
گەندەڵی و گەندەڵكاران دەكەم، هەربۆیە ئەم جۆرە دەسەڵاتانە پەنا 
دەبەنە ب������ەر ئەوەی كە لیژنە و دامەزراوەكان رووبەڕوو بوونەوەی 
گەندەڵی زیاتر ش������ێوەیەكی كارتۆنی وەربگرن و ناویان هەبێت و 

پەرلەمانتار ئازاد رەفیق چالاك ئەندامی لێژنەی نەزاهە لە پەرلەمانی عێراق بۆ گوڵان

كاریان نەبێت.
ئێس������تا لەعێراقدا لە بری لیژنەی������ەك و دووان، چەندین لیژنە 
و رێوش������وێن بۆ ئەم مەبەستە گیراوەتەبەر كە یەكێكیان لیژنەی 
نەزاهەی س������ەر بە پەرلەمانی عێراقە، س������ەبارەت بەكاری ئەم 
لیژنەیە و لیژنەكانی دیكەش پەرلەمانتار ئازاد چالاك بەمجۆرە 

رای خۆی بۆ گوڵان خستەڕوو:
»لە عێراقدا بێجگە لە لیژنەی نەزاهەی سەر بە پەرلەمانی 
عێراق، س������ێ لای������ەن یان س������ێ دامەزراوی دیك������ەش هەن بۆ 

رووبەڕووبونەوەی گەندەڵی ئەم لایەنانەش بریتین لە:
1- دەستەی نەزاهە

2- دیوانی چاودێری دارایی
3- نووسینگەی چاودێری گشتی »مكتب المفتش العام«

ئێستا لە هەر وەزارەتێك چاودێرێكی گشتی »المفتش العام« 
هەیەو ئیش������وكاری ئەوەیە چاودێری كارەكانی وەزارەت بكات و 
هەوڵەكانی گەندەڵی تۆمار بكات، لیژنەی نەزاهە لە پەرلەمانی 

عێراق ئەركی سەرەكی بریتییە لە دوو ئەرك:
1- دانانی یاسا

2- چاودێ������ری كردن������ی ئەو لای������ەن و دەس������تانەی كاریان 
رووبەڕووبوونەوەی گەندەڵییە.

نەبوونی هەماهەنگی لە نێوان ئەم لایەنانە
دەزگا و دامەزراو ولایەنەكان چەند زۆربن، ئەگەر هەماهەنگی 
یەكت������ری نەكەن، ئاكامیان بەرهەمێكی باش نادەن بەدەس������تەوە، 
پێدەچێ������ت دام������ەزراو و لیژنە و دەس������تەكانی رووبەڕووبونەوەی 
گەندەڵی������ش لەعێراقدا هەماهەنگی������ان لەنێواندا نەبێت، هەربۆیە 
بەرهەمی كارەكانیان بەرچاونین، دەربارەی ئەم مەس������ەلەیە ئازاد 
چ������الاك گوتی: »هەتا ئەم دواییە لە نێوان ئەو چواربەش������ەی 
ئاماژەم پێكرد، هەماهەنگی پێویس������ت نەبووە، هۆكاری نەبونی 
ئ������ەم هەماهەنگییەش دەگەڕێتەوە بۆ ئەوەی كەتا ئێس������تا ئەو 
یاسایانەی كاری ئەم لیژنانە رێكدەخات لەبەردەست نین، لەمەشدا 
مەبەس������تم ئەوەیە هەتا ئێستا ئەم یاس������ایانە لەلایەن پەرلەمانەوە 
نەخراوەتە دەنگدان و پەسەند نەكراون. پەسەندكردنی ئەو یاسایانە 
گرنگن، لەبەر ئەوەی هەندێك كارو دەس������ەڵاتی ئەم چوارلایەنە 
لەگەڵ لایەنەكانی تر تێكەڵاو دەبێت و پێویس������تیمان بەیاسایەكە 

كە ئەو تێكەڵاوییە لەیەكتری جیا بكاتەوە.
دامەزراندنی دەستەی باڵای قەڵاچۆكردنی گەندەڵی

لە درێژەی لێدوانەكەیدا سەبارەت بە دۆزینەوەی رێگەچارەیەك 
بۆ رێكخس������تنی كاری ئەم لیژنانە هەتا یاساكان لە پەرلەمانی 

عێراقدا پەسەند دەكرێن ئازاد چالاك گوتی:
»دواین ج������ار لەلایەن ئەمینداریەتی گش������تی ئەنجوومەنی 
وەزیران������ی عێراقەوە بڕیاردرا كە دەس������تەیەك بەناوی دەس������تەی 
باڵای قەڵاچۆكردنی گەندەڵی لە عێراقدا دابمەزرێت و لەلایەن 
ئەمینداری گشتی ئەنجوومەنی وەزیرانەوە سەرۆكایەتی دەكرێت 

و نوێنەری ئەم لایەنانەشی تێدایە:
1- دادگا 2- دەستەی داواكاری گشتی 3- دەستەی نەزاهە 
4- چاودێری گشتی 5- دیوانی چاودێری دارایی 6- لیژنەی 

نەزاهە لە پەرلەمانی عێراق.

ئەم دەس������تەیە باڵایە نە یاسا دانەرە نە جێبەجێكاریشە، بەڵكو 
كاری ئەوەیە هەماهەنگی لە نێوان ئەو لایەنانە دروست بكات كە 
ئاماژەم پێكرد، لە ئەنجوومەنی نوێنەرانیش كۆبوونەوەمان كردووە 

و دەتوانین بڵێین ئێستا لە جاران باشترین.
لەبەر ئەوەی جەخت لەسەر لێپرسینەوە دەكەین
هەموو وەزارەتەكان بونە دوژمنی لیژنەی نەزاهە

س������ەبارەت بەو ئاس������تەنگ و گرفتانەی بۆ لیژنەی نەزاهە 
دروست دەبن، ئازاد چالاك ئەندامی لیژنەی نەزاهەی پەرلەمانی 
عێراق گوتی: ئێس������تا گەورەترین كێشەی ئێمە ئەوەیە كە داوای 
لێپرس������ینەوە و وڵامدانەوە لە وەزیرەكان دەكەین ئێس������تا باس لەوە 

دەكەین كە پێویستە:
1- وەزارەت������ی بازرگانی 2- وەزارەت������ی بەگری 3- وەزارەتی 
كارەبا، بانگهێش������تی بەرهەم ئەنجوومەن������ی نوێنەران بكرێن بۆ 
ئەوەی پرسیاریان لێبكرێت و وەڵامی پەرلەمانتاران بدەنەوە كەچی 

هەست دەكەین هەموو بوون بە دوژمنی لیژنەی نەزاهە.
ئەنجوومەنی وەزیرانی عێراق بەنووسراوی فەرمی هەوڵدەدات 

دەسەڵاتی ئێمە كەم بكاتەوە
دەربارەی ئەو رێگریان������ەی كە لەلایەن ئەنجوومەنی وەزیرانی 
عێراقیشەوە دژی هەوڵەكانی رووبەڕووبوونەوەی گەندەڵی دەكرێن 
ئ������ازاد رەفیق چالاك گوت������ی: دژایەتی كردن������ی هەوڵەكان بۆ 
رووبەڕووبوونەوەی گەندەڵی گەیش������تۆتە ئاستی ئەمنیدارییەتی 

گشتی ئەنجوومەنی وەزیران بەمجۆرە:
1- رێگەمان پێنادەن بە دوای بەڵگەو دیكۆمێنتی وەزارەتەكاندا 

بگەڕێین.
2- ئاگادارمان دەكەنەوەكە ئەوە كاری ئێوە نییە.

3- بۆ ئەوەی ئێمە راستەوخۆ نەتوانین پەیوەندی بە وەزیرەكانەوە 
بكەی������ن كە بەپێی پەیڕەو و پرۆگرام������ی ناوخۆی ئەنجوومەنی 

نوێنەران ئەركی ئێمەیە.
ئەنجوومەنی وەزیرانی عێراق

بەنووسراوی فەرمی پشتگیری لە بڕوانامەی ساختە 
دەكات

لە بەشێكی دیكە و هەر لەمیانەی ئەو رێگریانەی ئەنجوومەنی 
وەزیران بۆ لیژنەی نەزاهە دروس������تی دەكات ئازاد چالاك دەڵێت: 
»ئێمە وەكو لیژنەی نەزاهە هەندێك ئیستمارەمان ئامادە كردووە 
بۆ ئەوەی هەموو بەرپرسەكان هەر لەسەر ئاستی سەرۆكی كۆمار 
و سەرۆك وەزیران و دەسەڵاتی ئەنجوومەنی نوێنەرانەوە تا دەگاتە 
وەزیر و پەرلەمانتار و بەڕێوەبەرە گش������تییەكان بە زانیاری راست 

پڕی بكەنەوە بۆ نموونە: 
1- بڕوانامەكانیان و ناردنی كۆپی ئەسڵییەكەی.

2- سەروەت و سامانیان پێش وەرگرتنی پۆستەكانیان
3- سەروەت و سامانیان دوای وەرگرتنی پۆستەكانیان

ئێس������تا وایان لێهاتووە ئەس������ڵەن هەر پێیان خۆش نییە ئێمە بە 
دوای ئەو مەسەلەیەدا بچین بۆ ئەمەش بەڵگەمان لەبەردەستە، 
ئەویش ئەو نووس������راوەیە كە لە ئەنجوومەنی وەزیرانەوە ئاراستەی 

وەزارەتەكان كراوە ئەمە دەقی یەكێكیانە:
بڕوانامەی خوێندنی ساختە

گەورەترین كێشەی 
ئێمە ئەوەیە كە داوای 
لێپرسینەوە و وڵامدانەوە 
لە وەزیرەكان دەكەین

دژایەتی كردنی هەوڵەكان 
بۆ رووبەڕووبوونەوەی 
گەندەڵی گەیشتۆتە ئاستی 
ئەمنیدارییەتی گشتی 
ئەنجوومەنی وەزیران

لە ئەمینداریەتی گشتی ئەنجوومەنی وەزیرانەوە بۆ وەزارەتی 
نەوت فەرمانگەی كارگێڕی و یاسایی

ئاماژە بە نووس������راوتان لەرۆژی 15-7-2007 نووس������ینگەی 
سەرۆك وەزیران لە ئەنجوومەنی س������ەرۆكایەتی داوا دەكات ئەو 
ش������كاتانەی كراون و ئەو كەسانەی دەستگیر كراون بە تۆمەتی 
س������اختەكاری بڕوانامە یان دیكۆمێنتی خوێندن و بە ئەنقەست 
بەكارهێناوە ئازاد بكرێن بەبێ ئەوەی هیچ رێوشوێنێكی یاسایی 

بگرێتە بەر كە باری پێش ئەو ساختەكارییە تێكبدات«.
دیارە ئەنجوومەنی وەزیران دەزانێت ئەم مەس������ەلەیە زۆر كەس 
دەگرێتەوە، هەر بۆ نموونە ئەندام پەرلەمانمان هەیە، بڕوانامەی 
3ی ناوەن������دی هەیە لەكاتێكدا بۆ ئەن������دام پەرلەمان مەرجە كە 
بڕوانام������ەی ئامادەیی هەبێت، ب������ەڵام ئەنجوومەن������ی وەزیران 
داوا دەكات ئەو رێوش������وێنە یاس������ایانەی بۆ ئاش������كراكردنی ئەو 

ساختتەكارییە خراوەنە گەڕ رابگیرێت.
وەزیری كاروباری ئەنجوومەنی نوێنەران نابێت لیژنەكانی 

پەرلەمان راستەوخۆ پەیوەندی بە وەزارەتەكانەوە بكەن
هەر سەبارەت بە رێگرییەكی دیكەی ئەنجوومەنی وەزیران بۆ 
كارەكان������ی رووبەڕووبوونەوەی گەندەڵی و بە فەرمی كردنی ئەو 
هەوڵانە پەرلەمانتار ئازاد چالاك گوتی: هەوڵەكانی ئەنجوومەنی 
وەزیرانی عێراق بۆ س������نوورداركردن و رێگرت������ن لە هەوڵەكانمان 
زۆرن، هەرب������ۆ نموونە هەوڵێكی تریان ئەو راگەیاندنەی س������ەفا 
س������افی وەزیری كاروباری ئەنجوومەنی نوێنەران كە بۆ هەموو 

وەزارەتەكانی ناردووە و تیایدا هاتووە:
1- دەبێت هەموو موخاتەبەیەك لەگەڵ وەزارەتەكان بەرێگەی 

وەزیری كاروباری ئەنجوومەنی نوێنەرانەوە بێت.
2- داواكردنی هەر دیكۆمێنتێ������ك دەبێت بە رێگەی وەزیری 

ناوبراوبێت.
3- ئەگەر لیژنەی نەزاهە پێویستی بە كەسێك یان بەڕێوەبەرێك 
یان بەڕێوەبەرێكی گشتی هەبێت لە وەزارەتێكدا دەبێت، وەزیرەكەی 

رازی بێت ئینجا لێكۆڵینەوەی لەگەڵدا بكرێت.
4- بەپێ������ی ماددەی 136 ب كە دەڵێت، نابێت هیچ كەس������ێك 
ل������ە وەزارتێكەوە بنێرێت بۆ لێكۆڵینەوە یان بەردەمی دادگا بەبێ 

رەزامەندی وەزیرەكە..
پرس������یار لێرەدا ئەوەیە ئەی ئەگەر شەخسی وەزیر لەگەڵ ئەو 
كەسەی بانگهێشت دەكرێن دەستی لە گەندەڵیدا هەبێت، كەواتە 
دەرگا لەب������ەردەم ئێمە داخراو هاتا وەزیر رازی دەبێت ئەو كەس������ە 

بنێرێت بۆ لێكۆڵینەوە چەند ساڵێكی دەوێت.
عێراق وڵاتێكی فاسد و فاشیل

ئێس������تا بەرپرسانی عێراقی سەبارەت بە ناوەرۆكی ئەو راپۆرتە 
نێودەوڵەتیان������ەی كە عێ������راق بە دەوڵەتێكی گەندەڵ و فاش������یل 
ناوزدە دەكەن، بە ناوەرۆكی بێ بنەما وەسف دەكەن. لەمبارەوە و 
دەربارەی راپۆرتی رێكخراوی شەفافیەتی نێودەوڵەتی كە عێراق 
بە س������ێیەمین دەوڵەتی گەندەڵی و راپۆرتی س������ندوقی ئاشتی 
جیه������ان كە عێراق بە دووەمین دەوڵەتی فاش������یل لەقەڵەم دەدەن، 
ئ������ازاد چالاك گوتی » من تا رادەی������ەك لەگەڵ ئەو بۆچوونە 
كۆكم كە مەرج نیی������ە ئەو ژمارانەی ل������ەو راپۆرتانەدا هاتوون 

هەموویان راس������ت بن، بەڵام ئەمەمانای ئەوە نییە كە لە عێراقدا 
گەندەڵییەك������ی گەورە نیی������ە، هۆكاری گەندەڵ������ی لە عێراقدا 

كۆمەڵێك هۆكارن هەر بۆ نموونە:
1- دوای رووخانی رژێمی س������ەدام حوسێن، پاشا گەردانیەك 
لە عێراقدا هاتە ئاراوە، راس������تە سەدام حوسێن بۆ داوردەستەكەی 
و كەس������وكاری خۆی چاوپۆش������ی لە گەندەڵی دەكرد، بەڵام لە 
دەرەوەی ئەم چوارچێوەیە یەكێك گەندەڵی بكردایە س������زای دەدا، 

گەلێك جار سزاكە دەگەیشتە لە سێدارەدان.
2- دوای رژێمی سەدام حوسێن زەمینەی گەندەڵی زیاد بوو، 
حكومەتی عێراق نەیتوانی گرفتە ئابوورییەكان وەك بێكاری و 

جۆرەها كێشەی دیكەی ئابووری چارەسەر بكات.
3- هەم������وو حزبە سیاس������یەكانی عێراق كە ئەمڕۆ لەس������ەر 
گۆڕەپانەك������ە بوونیان هەیە و دەس������ەڵاتیان هەی������ە، هەموویان 
دەس������تیان ل������ەو گەندەڵیەدا هەیە، بە پرس������ی ئ������ەو حزبانە كە 
هاتوونەتە ناو وەزارەت ودامەزراوەكانی دەوڵەت، هەموویان كەس 
وكاروناس������یاوەكانیان لەخۆیان كۆكردۆتەوە كە ئەمە دەس������پێكی 
گەندەڵی كارگێڕییە، ك������ە گەندەڵی كارگێڕی هەبوو گەندەڵی 

دارایش دەست پێدەكات.
4- هەندێك لە وەزیرەكان كە لەبەر هۆكاری سیاس������ی پۆستی 
وەزاریان وەرگرتووە، تایبەتمەند نین و لەكارەكانی خۆیان شارەزا 
نین، بۆیە پش������ت بەر كۆمەڵێك كەس������ی دیكە دەبەستێت و ئەو 
كۆمەڵە كەسە زۆر شتی گرنگی بەس������ەردا تێدەپەڕێنێت، هەر 
بۆی������ە مەرج نین ل������ە وەزارەتێكا گەندەڵی هەبێ������ت، وەزیرەكەت 
گەندەڵ بێت، بەڵام وەزیرەكە بەرپرسە لە بوونی ئەو گەندەڵییە.

ئەندام پەرلەمانمان هەیە، 
بڕوانامەی 3ی ناوەندی 

هەیە لەكاتێكدا بۆ ئەندام 
پەرلەمان مەرجە كە 

بڕوانامەی ئامادەیی هەبێت

كە گەندەڵی كارگێڕی 
هەبوو گەندەڵی دارایش 

دەست پێدەكات

لە هەموو وەزارەتەكاندا 
بە زۆری گەنەڵی لە 
گرێبەستەكاندا كراوە

5- نەبوون������ی لێپرس������ینەوە، لاوازی ئ������ەدای حكوومەت لەم 
بوارە،  وایكردووە مەسەلەی گەندەڵی وەك حاڵەتێكی سروشتی 
سەربگرێت بێتە پەتایەك بڵاوبێتەوە، لەبەر ئەوەی كەس نەیبینووە 
یەكێك لەسەر گەندەڵی سزابدرێت یان بەند بكرێت یان لە سێدارە 

بدرێت.
 بەپێی ئامارەكانی2006 وەزارەتی ناوخۆ زۆرترین 

گەندەڵی تێدابووە
ه������ەر لەم دیدارە تایبەتەدا پێمان باش������بوو ك������ە ئاماژەكان بۆ 
گەندەڵی بە زمانی ژمارەبێت، بەڵام ئەندامی لیژنەی نەزاهەی 
پەرلەمانی عێراق پێی راگەیاندین كە ئاماری 2007 تا ئێس������تا 

نەگەیش������تۆتە بەردەم لیژنەی نەزاهەو ئەوەی هەیە ئامارەكانی 
س������اڵی 2006، واتە 2006/12/31، ب������ەڵام لەبەر ئەوەی ئێمە 
ل������ەو بڕوایەداین كە ئاماری 2007 ی������ش جیاوازیەكی ئەوتۆی 
لەگەڵ 2006 نییە، بۆیە داوامان لێكرد هەندێك لە ئامارەكانی 
س������اڵی 2006مان پێ بڵێت دەربارەی ئەم������ەش بەمجۆرە پێی 

راگەیاندین:
1- ژمارەی ئەو شكاتانەی كە تا 2006/12/31 رووبەڕووی 
لیژنەی نەزاهە كراوەتەوە 4598 ش������كاتە و جۆری ش������كاتەكان 

بریتین لە :
* گەندەڵی كارگێڕی )بەرتیل( 404 كێشە

* ساختەكاری)تزویر( 375 كێشە
* دزی )ئیفلاس( 621 كێشە

* سنووربەزاندنی دەسەڵاتی فەرمانبەر 591 كێشە
* كێشەی دیكە 2599 كێشە

* ژمارەی ئەو مەس������ەلانەی كە بوونەتە مەسەلەی سزادان 
2272 كێشە

*ژمارەی ئەو كێش������انەی كە هەت������ا 2006/12/31 لە ژێر 
لێكۆڵینەوەدابوون 2372 كێشە

* ئەو كێشانەی كەلەلایەن قازیەوە راگەیەنراون 393 كێشە
* ئەو كێشانەی رەوانەی دادگای تاوان كراون 376 كێشە

* ئەو كێشانەی بە فەرمانی قازی رووبەڕووی لایەنی دیكە 
كراوەتەوە 416.

ریزبەندی گەندەڵی وەزارەتەكان
س������ەبارەت بەریزبەندی وەزارەتەكان بەپێی ئەو ئاس������تەی ئەو 

گەندەڵییەی كە تیایاندا هەبوو، چالاك گووتی:
1- وەزارەتی ناوخۆ 691 حاڵەت

2- وەزارەتی بەرگری 512 حاڵەت
3- وەزارەتی خوێندنی باڵا 159 حاڵەت

دیارە ئەم ئامارانە زۆرن و ناتوانم هەمووشیتان پێی راگەیەنم، 
بەڵام دەمەوێت بە كورت������ی ئەوە بڵێم لە هەموو وەزارەتەكاندا بە 

زۆری گەنەڵی لە گرێبەستەكاندا كراوە هەر بۆ نموونە:
1- وەزارەت������ی بەرگ������ری و كارەب������ا و بازرگان������ی زۆرترنی 

گرێبەستیان هەبوو، گەندەڵییەكە لە گرێبەستیەكەیە.
2- وەزارەت������ی كاروباری كۆمەڵایەت������ی گەندەڵییەكەیان لە 

مووچەدابووە:
أ- زۆر كەس ناویان هەبووە بەڵام بوونیان نەبووە

ب- مووچەیان دواخستووە و نەیانداوە.
گەندەڵییەكانی وەزارەتی بازرگانی وەرگرتنی عەمولە 

لە گرێبەستەكان
سەبارەت بەوەی كەلیژنەی نەزاهە بەتەمایە وەزیری بازرگانی 
بۆ پرسیار و وەڵام بانگهێشتی پەرلەمان بكات،بێگومان لیژنەی 
نەزاهە كۆمەڵێك مەسەلەی ئامادەكردووە سەبارەت بەم مەسەلانە، 
ئازاد چالاك گوتی:  ئێمە هەوڵدەدەین كە زانیارییەكان لەس������ەر 
ه������ەر وەزارەتێك كۆبكەین������ەوە  هەربۆیە پێش ئ������ەوەی وەزیرێك 
بانگهێش������ت بكەین پێشتر چاودێرە گش������تیەكان)المفتش العام( 

وەزارەتەكەی بانگ دەكەین.
سەبارەت بە وەزارەتی بازرگانی بێگومان كۆمەڵێك بەڵگە بۆ 
گەندەڵی هەیە یەكێك ل������ەو تۆمەتانەی وەزیری بازرگانی پێ 
تۆمەتبار دەكرێت پەیوەندی ب������ە براكانیەوە هەیە، لەبەر ئەوەی 
هاتا ماوەیەك پێش   ئێس������تا براكانی دەس������تێكی گەورەیان  لە 
گەندەڵی وەزارەتی بازرگانی هەبووە و لەس������ەر گرێبەس������تەكان 
عمولەیان وەرگرتووە، واتە گرێبەس������تەكانیان داوە بە كەسانەی 
كە بەشی ئەوانیش بدات، بێگومان ئەمەش لەسەر كوالیتی ئەو 
ماددانەی������ە كە بەپێی ئەو گرێبەس������تانە دەكرێن، ئەو ماددانەش 

بریتی بوو لە:
)گەنم، خۆراك وەك شەكر، برنج، چا... هتد(.

گەندەڵیەكان������ی وەزارەت������ی بەرگری 14 ملی������ۆن دۆلار بۆ 
كەلوپەل������ی رووبەڕووبوون������ەوەی ئاژاوەگی������ری 6 ملیۆن دۆلار 

كڕینی هاوەن
دەربارەی گەندەڵییەكانی وەزارەت������ی بەرگری بەتایبەتی كە 

یەكێك لەو تۆمەتانەی 
وەزیری بازرگانی پێ 
تۆمەتبار دەكرێت 
پەیوەندی بە براكانیەوە 
هەیە

گرێبەستێك بە 114 
ملیۆن بۆ كڕینی زریپۆش 
ئیمزاكراوە لەگەڵ سربیا، 
سەرۆكایەتی ئەركان دەڵێت 
بۆچی لەگەڵ سربیا، 
وڵاتی پێشكەوتووتر 
هەیە، ئێمە شان بەشانی 
سوپای ئەمەریكا شەڕی 
تیرۆر دەكەین بۆ ئەم 
كەلوپەلانەمان هاوشێوەی 
ئەمەریكا  نەبێت

لیژنەی نەزاهە چاودێری گش������تی ئەو وەزارەتەش بانگهێش������ت 
ك������ردووە، ئەندامی لیژن������ەی نەزاه������ەی ئەنجوومەنی نوێنەران 
گوتی: ئێستا نووسراوێكی سەرۆك ئەركان سوپای عێراقمان بۆ 
هاتووە باس لە چەكداركردنی سوپای عێراق دەكات بەپێی ئەوەی 
سەرۆك ئەركان ئاگاداركرابێتەوە كە لە بنەڕتیشدا ئەو مەسەلەیە 
پەیوەندی بەس������ەرۆكایەتی ئەركان������ەوە هەیە، وەزارەتی بەرگری 
بەپێی داواكردنی لەس������ەرۆكایەتی ئەركان كە چەند كەس������ێكی 
ش������ارەزا بنرێت، خۆیان هەر لە وەزارەتی كۆمەڵێك گرێبەستیان 

كردووە لەوانە:
1- گرێبەس������تێك بە 76 ملیۆن بۆ كڕینی هاوەن ئیمزا كراوە، 
س������ەرۆكایەتی ئەركانی عێراق دەڵێت، ئێمە ئێستا شەڕی تیرۆر 
دەكەین، ئایا هاوەن چەكێكی س������تراتیژیە بۆ رووبەڕووبوونەوەی 
تیرۆر، لەبەر ئەوە دەبوو چەك������ی پلەیەك بۆ رووبەڕووبوونەوەی 

تیرۆر بكڕێت.
2- گرێبەتسێك بە 14,5 ملیۆن دۆلار بۆ كڕینی پێداویستی 
رووبەڕووبوون������ەوەی ئاژاوەگیڕی)مكافح������ە الش������غب( كراوە، 
س������ەرۆكایەتی ئەركان دەڵێت ئەوە بۆ پۆلیس باش������ە، كەی سوپا 
بە عەس������ای لاس������تیكی و قەڵغانی شوشە شەڕی دژە تیرۆری 

پێدەكرێت؟
3- گرێبەس������تێك ب������ە 114 ملی������ۆن بۆ كڕینی زریپۆش������ی 
سنگ)سدریە حمایە درع( ئیمزاكراوە لەگەڵ سربیا، سەرۆكایەتی 
ئەركان دەڵێت بۆچی لەگەڵ سربیا، وڵاتی پێشكەوتووتر هەیە، 
ئێمە شان بەشانی س������وپای ئەمەریكا شەڕی تیرۆر دەكەین بۆ 

ئەم كەلوپەلانەمان هاوشێوەی ئەمەریكا  نەبێت.
4- پێداویس������تەكانی هێڵ������ی ئاس������مانی عێراق ك������ە چەند 
گرێبەس������تێك ئیمزا كراوە لەگەڵ چەند دەوڵەتێك كە ئاستی هێزە 
ئاسمانییەكانییان زۆر نزمە، سەرۆكایەتی ئەركان دەڵێت: بۆچی 
بۆ بونیادنانەوەی هێزی ئاس������مانی عێراق پشت بە ئەمەریكا و 
بەریتانیا نەبەس������ترێت كە لە جیهاندا لە هێزی ئاسمانی ئەم دوو 

دەوڵەتە پێشكەوتووترنییە.
بە قاچاخ بردنی نەوت ئێستا زۆر ماڵ لە بەسرە 

دەوڵەتێكی بچووكە و نەوت دەفرۆشێت
سەبارەت بە قاچاخ فرۆشتنی نەوتیش چالاك گوتی: سەبارەت 
بەم مەس������ەلەیە بێگومان دەمێكە ئەم دیاردەیە هەیە، كۆمەڵێك 

هۆكاریشی لە پشتەوەیە:
1- وەزارەتی نەوت خۆی نەوت بە قاچاخ نافرۆش������ێت، بەڵكو 
پارتە سیاسییەكان و میلیشییاكان تەنانەت چەكدارە تیرۆریستەكان 

بە ئاشكرا ئەم كارە دەكەن.
بەڵام وەزارەت تا ئێس������تا نەیتوانیووە ئ������ەم دیاردەیە كۆنترۆڵ 

بكات لەبەرئەوەی:
-پێوەرەكانیان وەك پێویستن.
-كۆنترۆڵ بەرهەمەكە نییە.

ئێستا لەبەرئەوەی باری ئاسایش نەختێك باش بووە، مەسەلەی 
بە قاچاخ بردنی نەوتەكان باشتر بووە.

2- هەواڵێك هەیە دەڵێت: لە بەس������رە هەندێك بنەماڵە هەیە كە 
پێیان دەڵێن ئال فلان و ئال فلان بوونەتە فرۆش������یاری نەوت زۆر 

لەو پاپۆڕانەی ك������ە نەوت باردەكەن لە بەندەرێكی عێراق نەوتی 
ل������ێ دەردێنن و بەلەمەكانیان كردۆتە تانكەری نەوت نەوتەكەی 

پێ دەبەن بۆ ئێران.
3- لەم ماوەیە دوای ئەو مەس������ەلەیە ئاش������كرابوو كە نەوتی 
15 بی������ری عێراق بە بۆریەك دەچێتە ئێران، لەگەڵ ئەوەی ئێران 
ئەم مەسەلەیەی رەتكردەوە، بەڵام وەزارەتی دەرەوەی عێراق پشت 

راستی كردەوە.
داهاتی زیاد بوونی نەوت تەسفەیەی حیساب دیار نییە

بەش������ێكی دیك������ەی گەندەڵی ك������ە لە راپۆرت������ی چاودێری 
ئەمەریكاشدا ئاماژەی بۆ كراوە مەسەلەی گەندەڵیە لە داهاتی 
زیادەی فرۆش������ی نەوت دەربارەی ئەم مەس������ەلەیە ئازاد چالاك 

گوتی: 
))ئەمەش یەكێكە ل������ەو گرفتانەی ئێم������ە وەك هاوپەیمانی 
كوردستان ئاگاداری ئەم مەسەلەیەتی و لە موناقەشەی بوودجە 
ك������ە ئەوان پێیان وایە رێژەی %17 بۆ كوردس������تان زۆرە، داوامان 
لێكردون گەر بێت كەش������فی داهاتی هەموو نەوت بە س������اڵانی 
پێشووشەوە بكەن من وای دەبینم یەكێك لەو هۆكارەكانی سووتانی 

بانكی ناوەندی عێراق پەیوەندی بەو كێشەیەوە هەیە.
بە ئەنقەست بانكی ناوەندی سووتێنراو 15 ملیار دۆلار 

رزگاركراوە یەك دۆكیۆمێنت نەماوە 
س������ووتاندنی بانكی ناوەندی عێراق، كارێكی دژوارەو تا ئێستا 
لێكۆڵینەوە لەس������ەری بەردەوامە و هەموو لایەك لە س������ووتاندنی 
ئ������ەو بانكە بە گومانن، بە تایبەت كە یەك دۆلار نەس������ووتاوە و 
لەبەرامبەردا یەك دیكۆمێنت نەماوە سەبارەت بە سووتانی بانكی 
ناوەن������دی پەرلەمانتار ئازاد چالاك گوتی: )) ئێمە وەك لێژنەی 
نەزاهە هۆكاری سووتاندنی بانكی ناوەندیمان كردووە بە راپۆرتێك 
و رەوان������ەی ئەنجوومەن������ی نوێنەرانمان كردووە، مەس������ەلەی ئەم 
سووتانە كارێكی ئاسای نییە لەبەرئەوەی بانكی ناوەندی بێجگە 
لە داهاتی فرۆشتنی نەوت، هەموو ئەو تێكۆشانەی پەیوەندی بە 
داهاتی عێراقەوە هەیە هەر لەزەمانی س������ەدام حوسێنەوە تا ئێستا 

لەو بانكەدا بوونی هەیە، بەڵام پرسیار لێرەدا ئەوەیە:
بوچی لەم س������ووتاندنەدا پارە نەس������ووتاوە و توانراوە 15 ملیار 
دۆلار رزگار بكرێ������ت بەڵام یەك دیكۆمێنتیان رزگار نەكردووە و 

هەمووی سووتاوە؟
 راپۆرتی لیژنەی نەزاهە :

 بەدەستی ئەنقەست بانكی ناوەندی سوتێنراوە
 لیژنەی������ەك كە پێكهاتووە لە س������ەرۆكی لیژن������ەی نەزاهە و 
س������ەرۆكی دیوانی چاودێری دارایی و لیژن������ەی لێكۆڵینەوەی 
وەزارەتی ناوخۆ، س������ەردانی بانكەكەیان كردووە و س������ەبارەت بە 

هۆكاری ئاگرەكە دەڵێن:
1- %80ی قەناعەت������ی ئ������ەم لیژنەیە ئەوەیە ك������ە ئەم ئاگرە 

بەدەستی ئەنقسەت بووە و كارێكی تێكدەرانە بووە
2- مەبەس������ت لە س������ووتاندنی بانكی ناوەندی، لە ناوبردنی 
دیكۆمێنت������ەكان بووە، واتە هەموو دیكۆمێنتەكان بە گش������تی و 
بەتایبەتی ئەو دیكۆمێنتانەی پەیوەندیان بە كەش������فی حس������ابی 

تەسفیەی میزانیە و فرۆشتنی نەوتەوە هەبووە،.

پێش دوومانگ وەزارەتی 
ئەمنی نیشتمانی بە 
نووسراوێك وەزارەتی 

دارایی و بانكی ناوەندی 
ئاگاداركردۆتەوە كە 

پێویستە ئاگاداری خۆیان 
بن و لەوانەیە شتێك دژ بە 

بانكی ناوەندی رووبدات

3- ئەم س������ووتاندنە لە نهۆمی پارێزگاری بانك و جێگرەكانی 
و نووس������ینگەی موفەتیشی گشتی بووە، ئەم شوێنانەش هەموو 

دیكۆمێنتەكانی تێدابووە.
4- ئەم ئاگرە بەهۆكاری شۆرتی كارەبا نەبووە.

پێش دوومانگ بانكی ناوەندی ئاگاداركراوەتەوە كە 
سیستەمی ئاگر كوژێنەوەی چاكبكاتەوە

ئەندام������ی لیژن������ەی نەزاهەی عێ������راق هەر س������ەبارەت بەو 
هۆشداریانەی كە پێش������تر دراوەتە بانكی ناوەندی گوتی:«پێش 
دوومانگ وەزارەتی ئەمنی نیش������تمانی بە نووسراوێك وەزارەتی 
دارایی و بانكی ناوەندی ئاگاداركردۆتەوە كە پێویستە ئاگاداری 
خۆیان بن و لەوانەیە ش������تێك دژ بە بانكی ناوەندی رووبدات، بۆ 

ئەمەش داوای لێكردوون ئیحتیاجی خۆیان وەبگرن:
أ- ئاگاداری كردوونەتەوە كە سیس������تەمی ئاگر كوژێنەوەی 
بانك ئیش ناكات و هەوڵبدرێت چاكبكرێتەوە، بەڵام هیچ هەوڵێك 
نەدراوە ئەمەش كەموكورتییەكی ئاش������كرایە لە بەڕێوەبەرایەتی 

بانكی ناوەندی كە كراوە.
2- داوایان لێكردوون دیكۆمێنتەكان كۆپی بكرێن و لە شوێنی 
باش هەڵبگیرێن و هەوڵبدرێت ئەو دیكۆمێنتانە س������كان بكرێن و 

بخرێنەسەر CD، بەڵام هیچ كام لەمانە نەكراون. 
گرتنەبەری رێوشوێنی ئەمنی پێویست:

پارێزگاری بانكی ناوەندی پاسەوانانی دەرەوە تۆمەتبار 
دەكات

سەبارەت بە گرتنەبەری رێوشوێنی پێویست بۆ پارێزگاری بانك 
ئازاد چالاك گوتی: لە راپۆرتەكە داهاتووە كە هەس������ت دەكرێت 
كەمتەرخەمی كراوە لە وەرگرتنی رێوش������وێنی ئەمنی پێویست 
ب������ۆ پارێزگاریكردنی بان������ك، دوای ئاگاداركردنەوەی وەزارەتی 
ئەمنی نیش������تمانی، لەلایەن وەزارەتی ناوخۆوە كۆمەڵێك پاسەوان 
نێردراوە بۆ پارێزگاری بانك، لەس������ەر فەرمانی پارێزگاری بانك 
رێگەنەدراوە ئەم پاسەوانانەی وەزارەتی ناوخۆ بچنە ناو بانكەكە 
ئەمە لە كاتێكدا پاس������ەوانانی پارێزگاری بانك كە 65 كەس������ەو 

پاسەوانی جێگرو موفەتیشی گشتی كە هەریەكەیان 20 پاسەوانە 
بە ئازادی لە ناو بانكدا هەڵسوڕاون.

شكاندنی قاسەی دیكۆمێنتەكان
س������ەبارەت بە چۆنییەتی س������ووتاندنی ئ������ەم دیكۆمێنتانە كە 
بەش������ێكیان لە ن������او كۆمپیوت������ەری مەرك������ەزی بانكدابوون لە 
راپۆرتەكەی لیژنەی نەزاه������ەدا هاتووە:«لەمیانەی لێكۆڵینەوە 
دەركەوتووە كە قاسەی س������ەرەكی بڕاوەتەوەو شكێنراوە لە ناو ئەم 
قاسەیەدا كۆمپیوتەری سەرەكی بانكی ناوەندی هەبووە كە هەموو 
دیكۆمێنتەكانی تێدا هەڵگیراوەو، وێنەی بڕینەوەی قاس������ەكە بە 

فۆتۆگراف لای لیژنەكە هەیەو دەدرێتە ئەنجوومەنی نوێنەران.
هەندێك لە بەرپرس������انی بان������ك بە گومانەوە دەڵێ������ن لەوانەیە 
هەندێك لەو دیكۆمێنتانە لە ش������وێنی دیكە هەبن، بەڵام لە چەند 
سەرچاوەیەكەوە زانیاری دراوەتە ئەم راپۆرتەو سەرچاوەكانیش لە 
ناو بانك������ی مەركەزیدان باس لەوە دەكەن ك������ە ئەم دیكۆمێنتانە 

قەرەبوو ناكرێنەوە.
ئەو دیكۆمێنتانەی سوتێنراون

بەپێی ئ������ەو راپۆرتەی كە لێكۆڵینەوەی لەس������ەر ئەم رووداوە 
كردووە ئەو دیكۆمێنتانە سووتاون بریتین لە:

1- دیكۆمێنتەكانی سەردەمی رژێمی پشوو.
2- دیكۆمێنتەكانی بەرنامەی نەوت بە خۆراك.

3- حساباتی میزانییە.
4- داهاتی زیادەی فرۆشتنی نەوت.

5- گرێبەستەكانی وەزارەتی بازرگانی.
6- گرێبەستەكانی بونیادنانەوەی عێراق.

7- هەموو ئەو پارە نەقدیانەی كە هاتوونە ناو بانك و لە بانك 
براونەتە دەرەوە.

س������ەبارەت بە زیاتر روونكردنەوە لیژنەك������ە هەوڵیداوە لەگەڵ 
موفەتیش������ی گشتی بانكی ناوەندی قسە بكات بۆ ئەوەی زیاتر 
لە هۆكاری ئەم رووداوە ئاگاداربن، بەڵام موفەتیشی بانك ئامادە 

نەبوو قسە بكات.

لەمیانەی لێكۆڵینەوە 
دەركەوتووە كە قاسەی 
سەرەكی بڕاوەتەوەو 
شكێنراوە لە ناو ئەم 
قاسەیەدا كۆمپیوتەری 
سەرەكی بانكی ناوەندی 
هەبووە كە هەموو 
دیكۆمێنتەكانی تێدا 
هەڵگیراوەو، وێنەی 
بڕینەوەی قاسەكە بە 
فۆتۆگراف لای لیژنەكە 
هەیەو دەدرێتە ئەنجوومەنی 
نوێنەران

بۆ دیاریكردنی رێژەی %17 
بۆ هەرێمی كوردستان ئەوا 
حزبی فەزیلە و هەندێك 
لایەنی ئیسلامی و لیستی 
العراقیە لەگەڵماندان بە 

پێچەوانەی هەڵوێستی 
حزبی دەعوە و لیستی 

ئیئتلافی عێراقی كە لەگەڵ 
ئێمەدانین بۆ ئەو رێژەیە

رێگری گەورەی 
بەردەم كارەكانی 
لێژنەی نەزاهە 
تەداخولاتی 
حزبی و تایفییە!

• ناكۆكی نێوان دەستەی نەزاهە و لێژنەی نەزاهە
پێدەچێت كێرڤی كێش������ەكانی نێوان هەردوو لیژنەی نەزاهە و دەستەی 
نەزاهەی عێراقی لە هەڵكش������انی بەردەوام دابێ و بەپێی گوتەكانی 
ئەندامانی ئەنجوومەنی نوێنەرانی عێراق تایبەت بەم بوارە ئەم كێشانە 
هۆكار گەلێك بووبن بۆ پتر ئاڵۆزی بە بن بەست گەیشتنی كێشەكان 
و سڕ بوون لە داواكاری لێپێچینەوە لەگەڵ وەزارەت و دامودەزگاكانی 
حكوم������ەت، لەمبارەیەوە غفران الس������اعدی ئەندام������ی ئەنجوومەنی 
نوێنەرانی عێراق لە كوتلەی سەدردا تایبەت بە گوڵان گوتی: مافێكی 
دەس������تووری و یاساییە بۆ هەر ئەندام پەرلەمانێك كاتێك بەڵگەنامەی 
تەواو و دۆس������یەی ئامادەكراوی هەبێت لەسەر فەساد و كارخراپی و 
گەندەڵی هەر بەرپرسێكی حكومەت ئەم دۆسیەیە بەرز بكاتەوە بەبێ 
لەبەرچاوگرتنی ئەو هۆیەی كە فڵان بەرپرسە سەر بەكام حزب و لایەن 

و گروپە.
• بەتاڵان بردنی سامانی وڵات...

- كێشەی دزی و بەتاڵان بردنی سامانی نەوتی عێراق كە بەئاشكرا 
لەلایەن چەند گروپ و دەستەو لایەن و تاقمێك ئەنجام دەدرێت، ئەمە 
لە كاتێكدا بەرپرس������ان و سەرۆكایەتی حكومەت لە بەغدا ئاگاداری 
ئەو بە تاڵان بردنەن و هەڵوێس������ت وەرناگرن، بەڵام كاتێك حكومەتی 
هەرێمی كوردستان بەپێی بەندەكانی دەستوور و لە چوارچێوەی یاسادا 
گرێبەستی نەوتی ئیمزا دەكات دەبینین لەلایەن حكومەتی بەغداوە ئەم 

كارە بە نایاسایی دەناسرێ و كێشەیەكی زۆریان هێناوەتە ئاراوە.
كەمیلە ئیبراهیم بادی ئەندامی ئەنجوومەنی نوێنەرانی عێراقی لە 

لیستی هاوپەیمانيەتی كوردستان بەم شێوەیە بۆ گوڵان دواو و گوتی:
دەربارەی ئەو كێش������ەیە و مەسەلەی تەهریبی نەوتی ئێمە وەك لێژنەی 
نەزاهە لە پەرلەمانی عێراقی فیدراڵ بە وردی بەدواداچوونمان كردووە 
و زانیاری زۆرمان لەدەس������تدایە بۆ تێوەگڵان������ی زۆركەس ولایەن لەو 
بەتاڵان بردنە، بۆ ئەو مەبەستەش لەگەڵ پشكێنەری گشتی )مفتش 
العام( دانیشتین و گفتوگۆمان كرد و دیارە ئەوان كێشەی زۆریان هەیە 
بەدەس������ت ئەو دزی كردنانە وەك ئەوەی بەهۆی )عدادات( ی س������ەر 
بۆریە نەوتییەكان ئەو دزیانە دەكرێن چونكە لە گەڕەك وماڵەكان تەجاوز 
دەكرێتە سەر بۆری ئاوی گەڕەك و كۆڵانەكان بەهەمان شێوەش لە ژێر 
زەوییەوە تەجاوزی زۆر كراوە و دەكرێتە سەر بۆرییە نەوتییەكان، بۆ ئەم 
مەبەستەش ئێمە پلان و بەرنایەكمان داناوە بۆ رووبەڕووبونەوەی ئەو دیاردە 

ترسناكەی سەر سامانی گشتی وڵات.
هەر لەم چوارچێوەیەش������دا ئەندامی ئەنجوومەنی نوێنەرانی عێراق لە 
كوتلەی سەدری غفران الساعدی گوتی: لێكۆڵینەوەیەكی ورد و زۆر 
جدیمان لەسەر ئەو مەسەلە گرنگ و هەستیارە ئەنجام داوە و لەگەڵ 
زۆر لایەنی تایبەتمەند لەو بوارانەدا دانیشتووین و زۆر هەوڵمانداوە بۆ 
راگرتنی ئەو خوێنەی لە جەستەی شەكەتی عێراقی ماندوو دەڕوات، 
هەروەها دەس������تمان لە زۆر لە خروقاتەكان داناوە و زۆر ش������تمان بەڕێ 

كردووە.
• بودجەی نوێی 2008 و ئەگەرەكان و گرفتەكانی بەردەم...

- هاوكات لەگەڵ قوڵبوونەوەی كێش������ەكان وناكۆكی دید و بۆچوون لە 
نێوان لیست و كوتلە و پێكهاتەكانی سەر گۆڕەپانی سیاسی عێراقی 

كەمیلە ئیبراهیم بادی ئەندامی ئەنجوومەنی نوێنەرانی عێراقی 
لە لیستی هاوپەیمانيەتی كوردستان بۆ گوڵان: 

راپۆرتێكی وەزارەتی 
پلاندانانی عێراقیمان 
پێگەیشتووە راپۆرتێكی 
وەزارەتی دارایی گەیشتووە 
كە ئەمەش ناكاتە 
هەمووی، چونكە ئێمە 
پێویستیمان بە راپۆرتێكە 
كە گشتی بێت و بۆچوونی 
فراوانتری لەخۆگرتبێت 
بە جۆرێك راپۆرتەكە 
گەر بكرێت رێژەی 
دانیشتوانی ناوچەكان و 
سەرژمێرییەكی روونتری 
تیادابێت یان ئەگەر 
ئەوانەی ناكرێن چاوەڕوان 
دەكەین لە سەرۆكایەتی 
ئەنجوومەنی وەزیران و 
سەرۆكایەتی حكومەتی 
عێراقی فیدراڵ، بڕیارێكی 
سیاسی تەوافوقی بگاتە 
ئەنجوومەنی نوێنەران و 
ئێمەش دەنگدانی بۆ بكەین، 
چونكە ئەگەر ئەوە نەكرێ 
ئەوا بەپێی راپۆرتێكی 
وەزارەتی پلاندانی عێراق 
رێژەی 14،5% و راپۆرتی 
وەزارەتی دارایی رێژەی 
13% بۆ هەرێمی كوردستان 
دیاری دەكرێ كە ئەمانە 
كێشەكانی چارەسەر ناكەن

كێشەی دەنگدان لەس������ەر بودجەی نوێی عێراق بۆ ساڵی 2008 زۆر 
رەهەندی جیاوازی لێكەوتەوە و تاوەكو ئێستاش چەندین جار دەنگدان 
لەس������ەری دواخراوە و كە ئەمەش ناڕەزاییەكی زۆری بەدوای خۆیدا 
هێناوە، هەروەك زۆر لەكارو پرۆژەكانی حكومەت و خەڵكی لەم وڵاتەدا 

پەكخستووە.
كەمیلە ئیبراهیم باری لە لیستی هاوپەیمانی كوردستانی دەڵێت:

سەبارەت بە تەسفیيە نەكردنی حس������اباتی كۆنی وەزارەتەكانی بەغدا 
دیارە ئەو تەس������فیاتانە درەنگ گەیشتوون و بەباشیش نەگەیشتوون، 
بەڵام بۆ مەسەلەی میزانیيەی ئێستاكە ئەو مەسەلەیە لە چوارچێوەی 
یاساییەكەی دەرچووە و لەو قاڵبەدا نەماوە بەڵكو چۆتە قالبێكی سیاسی 
تەواو زیاتر لەوەی قاڵبێكی دەستووری بێت، تاوەكو ئەندامانی پەرلەمان 
بتوانن گفتوگۆی لەسەر بكەن و دەنگدانی بۆ بكرێت، كەواتە ئێستاكە 
مەسەلەكە بۆتە بابەتێك كە دەسەڵاتی تەشریعی كاری بۆ لەسەر ناكرێت 
بۆیە پێمان وایە ئەگەر س������ەركردەكانی سیاسی دەست نەخەنە ناو ئەو 

كێشەیە ئەوا بە ئاسانی حەسم ناكرێت.
بۆ زیات������ر روونكردنەوەی ئەم بابەتە وەك دواین هەڵوێس������تی هەندێك 
پێكهات������ەی ناو پەرلەمانی عێراقی فی������دراڵ كەمیلە ئیبراهیم باری 
گوتی: بۆ مەسەلەی بودجە دەقی كۆبوونەوەیەكی لیستی هاوپەیمانی 
یەكگرتوو ش������یعی لەم بارەیەوە هەیە كە بە عەرەبی نووسراوە و دەڵێت 
)تعدل اعادە 18، تحدد نس������بە %17 من مجموع النفقات التشغیلیە و 
نفقات مشاریع الاستثماریە للموازنە العامە اتحادیا لجمهوریە العراق( 
دوای ئەوە لە بڕگەیەكی تردا دەڵێت )بعد اس������تبعاد النفقات اتحادیە 
اس������تثماریە و النفقات السیادیە المتمثلە بمجلس النواب و الرئاسە و 

المجلس الوزراء العراق(.
تێبینی ئێمە لەس������ەر ئەم دەقە ئەوەیە ئەگەر ئەو بڕگەیەی كە دەڵێت 
)استبعاد نفقات اتحادیە استثماریە( لانەدرێت لەمادەكە واتە بەوجۆرەی 
كە نووسراوە و ئامادە كراوە بمێنێتەوە و بهێندرێت بۆ دەنگدان ئەگەری 
زۆر هەیە كە دەنگدان لەسەری نەكرێت، ئەوان كە لە پرۆژەكانی رێژەی 
%17 ك������ە دانیان پیاناوە بەڵام ئەم دانپیانانە تەنیا رواڵەتی واتە س������ەر 
زارەكییە و لەناوەرۆكدا لێك نادرێنەوە تەنیا وەك رازیكردنێكە بۆ خەڵكی 
كورد، ئەگینا لە كۆتاییدا رێژەكە بەپێی داڕشتنی ئەوان دەبێتە%14 و 
كەمتریش، ئەمەش حیلەو فێڵێكی دیبلۆماسییە و دەیانەوێت پێشانی 

خەڵكی بدەن كە ئەوان رازین لەسەر ئەو رێژەیە بۆ كوردستان.
بۆ زیاتر بەرچاوروونی خەڵكی و رای گشتی ئەوانە نەفەقاتی ئیتحادی 

ئیستثماری مەبەست كە لێوەی بابەتی بەندەرەكانە )موانی( لەگەڵ 
هەندێك لایەنی تایبەت بە نەوت كە ئەوانە بەگشتی دەكاتە ملیارات 

دۆلار، بۆیە دەڵێین ئەمە حیلەیەكی دیبلۆماسییە.
ه������ەر دەربارەی رێژەی %17 لە بودجەی گش������تی عێراق بۆ هەرێمی 
كوردستان ئەندامی كوتلەی س������ەدری لە پەرلەمانی عێراق گوتی، 
پێموانیە لەم زووانەدا بودجەی گشتی عێراقی دەنگدانی لەسەر بكرێت 
و دەربارەی ئەو رێژەیەش بۆ هەرێمی كوردس������تان راپۆرتێكی وەزارەتی 
پلاندانانی عێراقیمان پێگەیشتووە كە ئەمەش ناكاتە هەمووی هەروەها 
بۆ هەمان مەبەس������تیش راپۆرتێكی وەزارەتی دارایی گەیش������تووە كە 
ئەمەش ناكاتە هەمووی، چونكە ئێمە پێویس������تیمان بە راپۆرتێكە كە 
گشتی بێت و بۆچوونی فراوانتری لەخۆگرتبێت بە جۆرێك راپۆرتەكە 
گەر بكرێت رێژەی دانیشتوانی ناوچەكان و سەرژمێرییەكی روونتری 
تیادابێت یان ئەگەر ئەوانەی ناكرێن چاوەڕوان دەكەین لە سەرۆكایەتی 
ئەنجوومەن������ی وەزیران و س������ەرۆكایەتی حكومەتی عێراقی فیدراڵ، 
بڕیارێكی سیاسی تەوافوقی بگاتە ئەنجوومەنی نوێنەران و ئێمەش 
دەنگدانی بۆ بكەین، چونكە ئەگەر ئەوە نەكرێ ئەوا بەپێی راپۆرتێكی 
وەزارەت������ی پلاندانی عێراق رێژەی 14،5% و راپۆرتی وەزارەتی دارایی 
رێژەی 13% بۆ هەرێمی كوردستان دیاری دەكرێ كە ئەمانە كێشەكانی 

چارەسەر ناكەن.
 هەڵوێستی لیستی هاوپەیمانی كوردستان لەم بارودۆخەدا چییە؟ خاتوو 
كەمیلە باری ئەندامی ئەنجوومەنی نوێنەرانی عێراق بۆ ئەو رەوشەی 
دیاریكردنی بودجەی گش������تی عێراق و رێژەی هەرێمی كوردس������تان 

گوتی.
لەدانیش������تنی داهاتووی ئەنجوومەنی نوێنەراندا بۆ بڕیاردان لەس������ەر 
بودجە هەڵوێستمان روون و پابەند دەبین بە رێنمایییەكان و راپۆرتەكانی 
ئامادەكراون. بۆ ئەم مەبەستە یان چاوەڕوانی بڕیارێكی سیاسی كۆتایی 
دەكەین كە بە رێكەوتن كرابێت لەنێوان هێز و لایەنە سیاسییەكان سەبارەت 
بە پشتیوانی و هاودەنگی لیستەكانی دیكەی ناوپەرلەمان, هەروەها 
خاتوو كەمیلەباری گوتی: بە پێچەوانەی لێكدانەوەكان و چاوەڕوانی 
لە هەندێك لیست و كوتلەی ناو پەرلەمان بۆ ئەم مەبەستە واتە لەدان 
پیانان بۆ دیاریكردنی رێژەی 17% بۆ هەرێمی كوردستان ئەوا حزبی 
فەزیلە و هەندێك لایەنی ئیسلامی و لیستی العراقیە لەگەڵماندان بە 
پێچەوانەی هەڵوێستی حزبی دەعوە و لیستی ئیئتلافی عێراقی كە 

لەگەڵ ئێمەدانین بۆ ئەو رێژەیە.



ژمارە )671( 2008/2/11

16
سیــاســی

جارێكی دیكە عێراق بە زەبری ئاگرو ئاس������ن حوكمڕانی 
ناكرێت، ئێستا عێراق لە دووریانی هەڵبژاردنی چارەنووسی 
خۆیدای������ە، ی������ان ئەوەتا دەبێ������ت بەپێی خواس������تی پێكهاتە 
سەرەكیەكان كە كوردی و عەرەبە و عەرەبیش ئێستا دابەش 
بووە بۆ س������وننە و ش������یعە پێكبهێنرێتەوە و رێز لەس������ەرجەم 

نەتەوەو ئایینەكانی دیكەی عێراقیش بگیرێت.
یان ئەوەتا دەبێ������ت چیدیكە هیچ لایەك بۆ یەكپارچەیی 
عێراق نەگری. گراهام فۆلەر كە یەكێكە لە ئەفس������ەرانی 
پێش������ووی دەزگای هەواڵگری ئەمەری������كا و یەكێكە لەو 
تۆژەرە بەناوبانگانەی كە پس������پۆر و تایبەتمەندە لە س������ەر 

دۆسێی عێراق لە ساڵی 1992 دیراسەتێكی بەناوونیشانی 
عێراقی س������اڵی 2003 نووسیوە، واتە مەزەندەی 10 ساڵی 
لەو دیراس������ەتەدا پێش������بینی كردووە و كۆی بۆچوونەكانی 
لەیەك رس������تەدا چڕكردۆتەونەوە »ئەگەر وڵاتێك بە زەبری 
هێ������ز بە یەكگرتووی بمێنێتەوە شایس������تەی ئ������ەوە نییە بە 
یەكگرتووی بمێنێتەوە«. ئێستا دوای تێپەڕبوونی 15 ساڵ 
بەس������ەر ئەو پێشبینیەدا و دوای پێنج ساڵ بەسەر رووخانی 
رژێمی پێشوودا، هێشتا عێراق بەو ئاستە رێكنەخراوەتەوە كە 
شایس������تەی سەرجەم گەلانی عێراق بێت، هۆكاری ئەمەش 

دەگەڕێتەوە بۆ چەند خاڵێك:

جێبەجێكردنی مافە دەستوورییەكانی كوردستان
زامنی یەكپارچەیی و پێكەوەژیانی 

ئارەزوومەندانەیە لە عێراقدا

1. هەموو ئەوانەی ئێستا لە بەغدا دەسەڵاتدارن، بەشێكیان 
پێشتر لە ریزی ئۆپۆزس������یۆنی عێراق و لە دەرەوەی وڵات 
بوون و هەت������ا رۆژی 9-4-2003 كە هێزەكانی ئەمەریكا 
لە گۆڕەپانی فەردۆس پەیكەرەكەی دیكتاتۆری رووخاند 
لە دەرەوەی وڵات بوون و بەش������ێكی دیكەش������یان هەر لەناو 

عێراقدا بوون و بەشێك بوون لە رژێمی پێشوو.
سەبارەت بەوانەی كە لەریزی ئۆپۆزسیۆنی عێراق بوون، 
قسەی ئێستایان و بەڵێنەكانی نێو كۆنگرەكانی ئۆپۆزسیۆنیان 
وەك یەك نییە، ئێستا كە لە گرین زۆن و لە ژێر چاودێری 
و پاسەوانی هێزەكانی ئەمەریكا گەیشتوونەتە دەسەڵات بەو 
جۆرە سەیری پێكهاتەكانی عێراق دەكەن، وەك ئەوان ساحێب 
ماڵ بن و پێكهاتەكانی دیكەش بیانی بن، بەش������ێوازێكی 
زۆر س������ەیر خواس������ت و مافی پێكهاتەكانی دیكە دەكەن، 

بەتایبەتیش مافەكانی گەلی كوردستان.
2.  ئێس������تا حاكمەكان������ی نێ������و گری������ن زۆن، كورد بە 
ئۆپۆزسیۆن دەزانن و خۆیان بە حاكم، ئەوەیان لەبیر چۆتەوە 
كە هەرێمی كوردستان وەك بەشە ئارامە ئازادەكەی عێراق 
خاڵی دەسپێكی رووخاندنی رژێم و هێنانەكایەی ئەم رۆژەیە 

كە ئەوان تیایدا دەسەڵاتدارن.
3.  هەتا ئێستاش دەسەڵاتدارانی ئەمڕۆ و ئۆپۆزسیۆنی 
ئایدیۆلۆژیەتی  ل������ە چوارچێ������وەی  نەیانتوانیوە  دوێن������ێ 
قەوم������ی عەرەب������ی و مەزهەب������ی بێت������ە دەرەوەو دیدێكی 
س������ەرتاپاگیر بۆ عێراقێكی نوێ ك������ە نمووننەی فرەیی و 
پێكەوە ژیانی ئارەزوومەندانە بێت دروس������ت بكەن. هەربۆیە 
خواستی باڵادەستی و حكومەتی سەنترالی بەهێز، ئەوەی 
لەبیربردۆت������ەوە كە ناكرێت قوربان������ی دوێنێ بێتە جەللادی 

ئەمڕۆ.
ل������ەم چوارچێوەیەدا كاتێك باس لە دەس������توور و ئایندەی 
وڵاتێك������ی دیموكرات������ی و فیدرالی دەكەی������ن، دەبینین بۆ 
تێكدانی هاوس������ەنگی تەكەتولاتی ناو بەرە ش������ۆڤینیەكان، 
نەگۆڕە نیش������تمانییەكان دەبێتە دژایەتی مافەكانی گەلی 
كوردستان و هەستیش دەكرێت كە لەلایەن دەسەڵاتدار سەری 

رەزامەندی بۆ دەلەقێنێت.
4. هەرچۆنێك سەیری هاوكێش������ەی سیاسی ئەمڕۆی 
عێراق دەكەیت ل������ە گۆڕینەوەی دیكتات������ۆر بە دیكتاتۆر 
دەچێت، ئەوەی جێگەی سەرسامیشە ئیدارەی ئەمەریكی 
پشتگیرییەكی بێ مەرج و رەهای ئەو گۆڕینەوەیە دەكات 
و هەوڵدەدات لەس������ەر حس������ابی ئەم پێكهاتە و ئەو پێكهاتە 
دڵی زۆرینە رازی ب������كات، ئەمە لە كاتێكدا گۆڕینەوەی 
دیكتات������ۆر بە دیكتاتۆر وڵاتێك������ی دیموكراتی لێ بەرهەم 
نای������ەت، بێجگە لە دووبارە بوون������ەوەی مێژووییەكی تاڵی 
خوێناوی كە زیاتر لە 80 ساڵ بوو عێراقییەكان باجەكەیان 

دەدا.

شەهرستانی
بازووی دیكتاتۆری پیشانی كورد دەدات

باش������ترین نموونەی گۆڕینەوەی دیكتاتۆر بە دیكتاتۆر، 
لێدوان و رەفتارەكانی ئەم دواییەی حوس������ێن شەهرس������تانی 
وەزیری نەوتی عێراقە، لەمەش س������ەیرتر هەندێك ئاماژەی 
س������ەرۆك وەزیرانی عێراقە كە ئاماژە بەوە دەكات كێش������ەی 
نێوان حكومەتی بەغدا و حكومەتی هەولێر كێشەی یاساییە 

نەك سیاسی.
كورد دەخوازێت كێش������ە سیاس������یەكانی لەگەڵ بەغدا بۆ 
هەتا هەتایە چارەس������ەركرابێت، لەب������ەر ئەوەی كورد بێجگە 
لەو دەس������ەڵاتەی كە دەس������توور بۆی دیاریك������ردووە و ئەو 
مافانەی كە لە دەستووردا بۆ كوردستان دیاریكراوە شتێكی 
دیكەی داوا نەكردووە و ش������تێكی دیك������ەی ناوێت، بەڵام 
ئەوەی حكومەتی عێراق بەدەس������تی شەهرستانی بەرامبەر 
كورد دەیكات، ش������ێوازێكی لاس������اییكردنەوەی دیكتاتۆری 
پێشووە، لانی كەم ئەگەر كورد لەسەر هەقیش نەبێت، بەڵام 
خۆ دادگای باڵای دەس������تووری ماوە بۆ ئەوەی كێش������ەی 
گرێبەستە نەوتیەكانی هەرێمی كوردستان بەلایەكدا بخات، 
ئەوجا ئەگەر كورد ب������ە یەكلایيكردنەوەی دادگای باڵای 
دەستووری قایل نەبوو، ئەوا شەهرەستانی مافی خۆی بوو 
ت������ەواو قۆڵی لێ هەڵبكات و نمایش������ی هێزی دیكتاتۆری 

خۆی بكات.

ئەگەر دەستوور رێگە چارەبێت ئەوا هەر دەستووریش 
نەخشەی یەكپارچەیی عێراق دەبێت

بە تەنیا گۆڕینی رژێمێك بە رژێمێكی دیكە چارەسەری 
بارودۆخی عێراق ناكات، بۆ كوردیش چ عەرەبێكی سوننە 
لە دەس������ەڵاتدا بێت یان عەرەبێكی شیعە لە دەسەڵاتدا بێت 
گرنگیەك������ی ئەوتۆی نابێ������ت، ئەوەی ب������ۆ هەموو لایەك 
گرنگ������ە ئەویە هەركەس س������ەرۆك وەزیران������ی عێراق بێت، 
دەبێت دەس������توور بە كلیلی چارەسەركردنی كێشەكان بزانێت، 
ئەمەش بەو مانایە بونیادنانەوەی عێراقی نوێ پێویستی بە 
گۆڕینی بیركردنەوەو تێڕوانینی گشتگیری سەرجەم لایەنە 
سیاس������ییەكانی عێراق هەیە ب������ۆ بونیادنانەوەی عێراقێكی 
یەكگرتوو دیموكراس������ی و فیدراڵ������ی و پەرلەمانی، كورد 
دەمێكە ئەو راس������تیەی بە هەموو لایەك راگەیاندووە، ئەو 
دەستوورەی لە %80 ی زیاتری عێراقییەكان دەنگیان بۆ داوە 
زامنی یەكپارچەیی عێراق و پێكەوە ژیانی ئارەزوومەندانەی 

سەرجەم لایەنەكانە.
هەربۆیە دەبێت هەموو لایەك ئەم مەسەلەیە بەو ئاستە بە 
جدی وەربگرن كە ئەو دەستوورە نەما، نەخشەی عێراقێكی 
یەكگرتووش نامێنێت و ئەگەر ئەمە ببێتە كارەساتیش ئەوا 

هەموو لایەك دەگرێتەوە.

هەركەس سەرۆك 
وەزیرانی عێراق بێت، 
دەبێت دەستوور بە كلیلی 
چارەسەركردنی كێشەكان 
بزانێت

پرۆفیسۆر مایكل ماركس لە زانكۆی یۆڵمەت لە ئەمەریكا بۆ گوڵان:

دەبێت ئەمەریكا بەشێوازێكی 
پراگماتیكییانە مامەڵە لەگەڵ 

حكوومەتی مالكی بكات

دەبێت ئەمەریكا لە ئاست حكوومەتی عێراقدا
شێوازێكی پراگماتیكی بگرێتەبەر

*زۆرێك لە شارەزایان پێیان وایە هۆكاری چەقبەستنی 
پرۆسەی سیاس������ی لە عێراقدا بۆ ئەوە دەگەڕێتەوە وڵاتە 
یەكگرتووەكان������ی ئەمەریكا پش������تگیرییەكی رەها و بێ 
مەرج لە سەرۆك وەزیرانی عێراق دەكات، ئەمەش سەرۆك 
وەزیرانی وا لێكردووە گوێ بە خواستی لایەنەكانی دیكە 
نەدات. ئای������ا هاوڕانیت لەگەڵ ئ������ەو بۆچوونەی دەڵێت 
پێویستە ئەمەریكا پشتگیرییەكی سنووردار و مەرجداری 

هەبێت بۆ حكوومەتی مالیكی؟
- ئەمەریكا هەمان هەڵویست و رەوتی لەگەڵ وڵاتانی 
رۆژئ������اوای دوای جەنگی جیهان������ی دووەمدا گرتەبەر 
هەروەها لەگ������ەڵ یاباندا. من پێموایە نابێت حكوومەتی 
عێراقی ئەو گرووپانە لە خۆبگرێت كە هاوسۆزن لەگەڵ 
ئەو هێ������زە دەرەكیانەی دەیانەوێ������ت حكوومەتی عێراقی 
لاواز بك������ەن. من لەگەڵ ئەوەدانیم مەرجی راش������كاو و 
دیاریك������راوی هەبێت بۆ حكوومەت بە چەش������نێك گەر 
حكوومەت پێشێلی كردن ئەوا ئەمەریكا وەڵامی هەبێت. 

 پرۆفیس������ۆر مای������كل مارك������س 
پەیوەندییە  و  سیاس������ەت  ئوستادی 
ل������ە زانك������ۆی  نێودەوڵەتییەكان������ە 
ل������ە   willamelte یۆلم������ەرت 
ئەمەری������كاو پس������پۆرو تایبەتمەندە 
لەس������ەر سیاس������ەتی ئەمەری������كاو 
نێودەوڵەتیی������ەكان  پەیوەندیی������ە 
هەروەها پس������پۆرە لەسەر كاروباری 
رۆژهەڵاتی ناوەڕاس������ت و عێراقیش 
س������ەبارەت ب������ە رەوش������ی ئەمڕۆی 
بەرامبەر  ئەمەری������كا  سیاس������ەتی 
عێراق و ناوچەكە گوڵان پەیوەندی 
ب������ە پرۆفیس������ۆر مای������كل ماركس 
ك������ردو بەڕێزی بەمج������ۆرە وەڵامی 

پرسیارەكانی گوڵانی دایەوە. 

پێموایە دەبێت ئەمەریكا 
شێوازێكی پراگماتیكی 
بگرێتەبەر لە ئاست 
حكوومەتی عێراقدا

م������ن پێموایە دەبێت ئەمەریكا ش������ێوازێكی پراگماتیكی 
بگرێتەبەر لە ئاست حكوومەتی عێراقدا.

 * زۆرب������ەی چاودێران هاوڕان لەس������ەر ئەوەی وڵاتە 
یەكگرتووەكانی ئەمەریكا ناتوانێ�ت بەرگەی شكستهێنانی 
سیاسەتەكەی لە عێراقدا بگرێت، لەبەر ئەوە تەنها رێگا 
چارەی بەردەمی بەدەس������تهێنانی سەركەوتنە لە عێراقدا 
بەتایبەتی بەرەوپێشبردنی پرۆسەی سیاسی لە عێراقدا. 
چۆن دەكرێت ئەمەریكا لە سیاس������ەتەكەیدا س������ەركەوتوو 

بێ�ت و ئەو ئامانجە بەدەست بهێنێت؟ 
- لە رێی پشتیوانیكردن لە حكوومەتە هەڵبژێردراوەكەی 
عێ������راق و هاندانی هەم������وو لایەنەكانی ناو پەرلەمان بۆ 
ئەوەی جیاوازی و ناكۆكییە تائیفییەكانیان بخەنە لاوە و 

كار بۆ بەرژەوەندی عێراق بكەن.
*وڵات������ە یەكگرتووەكانی ئەمەری������كا كاریگەرییەكی 
زۆری هەیە بەس������ەر بارودۆخی سیاس������ی و سەربازی 
عێراق������ەوە، بەڵام تا ئێس������تا نەیتوانیووە هەڵبس������تێت بە 
رێكخستنەوەی پرۆسەی سیاسی لە عێراقدا. ئەمەریكا 

لەو رووەوە دەتوانێت چ بكات؟
- من پێموایە وڵاتە یەكگرتووەكانی ئەمەریكا دەتوانێ�ت 
رۆڵ������ی هەبێت لە گۆڕین������ی پرۆگرامەكانی خوێندن بۆ 
قوڵكردنەوەی هۆش������یاری بە بنەماكانی دیموكراسی و 
كردنی پەروەردەی مەدەنی بە بەشێك لە پرۆگرامەكانی 

پەروەردەی قوتابخانەكان.
*كێش������ەیەك هەی������ە لە عێراق������دا كە پێویس������تیان بە 
چارەسەری بە پەلە هەیە، وەك پەسەندكردنی یاسای نەوت 
و پێكهێنانەوەی حكوومەت بەشێوەیەكی هەموو لایەنەكان 
بەش������داری تێدا بكەن. لەبەر ئەوەی ئێستا سوننەكان لە 
دەرەوەی حكوومەت������دان. چۆن وڵات������ە یەكگرتووەكانی 
ئەمەریكا هێز و توانای خ������ۆی بۆ یەكلاكردنەوەی ئەو 

كێشانە بەكار دەهێنێت؟
- پێویس������تە وڵاتە یەكگرتووەكانی ئەمەریكا خەڵكی 
عێ������راق هان بدات بۆ ئەوەی ش������ێوازگەلێكی دیاریكراو 
بدۆزنەوە تاوەكو لەسەر سیاس������ەتی دەركردنی بڕیارەكان 
كاریگەرییان هەبێت ئەگەرچی لە حكوومەتدا بەش������دار 
نەبن. واتە دەبێ������ت رێگاگەلێكی دیاریك������راو بگرنەبەر 
ب������ۆ ئەوەی كاریگەرییەكی ناڕەس������میان هەبێت لەس������ەر 

سیاسەتەكانی حكوومەت.
*ك������وردەكان خۆیان بە دۆس������ت و هاوپەیمانی وڵاتە 
یەكگرتووەكانی ئەمەریكا دەزانن، بەڵام وا هەست دەكەن 

ئەمەری������كا ئەوانی فەرامۆش ك������ردووە. هۆكاری ئەمە 
بۆچی دەگەڕێنیتەوە؟

- م������ن تەنها ئەوەن������دە دەڵێم ئەوەن������دەی پەیوەندی بە 
نیگەرانییەكانی توركیاوە هەبێت لە ئاس������ت دانیش������توانە 
كوردەكەی، ئەوا توركی������ا ئەندامی رێكخراوی ناتۆیە و 
ئەمەری������كا لەگەڵ ئەندامانی دیك������ەی ئەو رێكخراوەدا 
و ل������ەو چوارچێوەی������ەدا توركی������ا هان ب������دات بۆ ئەوەی 
سیاسەتێكی بنیاتنەرانە بگرێتبەر و ئارامی و ئاسایشی 

عێراق دووچاری هەڕەشە و مەترسی نەكاتەوە.
پێویستە ئەمەریكا هەوڵبدات پەیوەندی باش 

لەگەڵ هەموو لایەن و گروپە جیاوازەكانی عێراقدا 
بپارێزێت

*گەر پەیوەندییەكانی كورد و ئەمەریكا بەرەو خراپ 
ب������وون بچن و چیتر ك������وردەكان خۆیان ب������ە هاوپەیمانی 
ئەمەری������كا نەزانن، ئایا ئەمە چ رەنگدانەوەیەكی خراپی 

لەسەر سیاسەتی ئەمەریكا دەبێت لە عێراقدا؟
-من پێموایە پێویستە وڵاتە یەكگرتووەكانی ئەمەریكا 
هەوڵبدات پەیوەندیگەلی ب������اش لەگەڵ هەموو لایەن و 
گروپە جیاوازەكانی عێراق������دا بپارێزێت، لەبەر ئەوەی بە 
پێچەوان������ەوە بارودۆخەكە بەرەو ئاڵ������ۆزی و خراپ بوون 

دەچێت.
*تێڕوانینی ئێوە چییە لەسەر چەسپاندنی فیدراڵییەت 
لە عێراق������دا كە بەخش������ینی دەس������ەڵاتگەلێكی فراوان 
بە هەرێم������ەكان و هێش������تنەوەی حكوومەتێكی ناوەندی 

سنووردار لەخۆدەگرێت؟
- بوونی سیستمی فیدراڵی و ئۆتۆنۆمی بۆ هەرێمەكان 

لەگەڵ بنەماكانی دیموكراسیدا دەگونجێن.
لەو باوەڕەدانیم عێراق لەهەڵبژاردنەكاندا 

مەسەلەیەكی یەكلاكەرەوە بێت نە بۆ دیموكراتەكان 
و نە بۆ كۆماریەكان

*گەر پرۆسەی سیاسی لە عێراقدا شكستی هێنا، ئایا 
ئاكامەكانی چی دەبن، بە تایبەتی لەس������ەر دەرئەنجامی 

هەڵبژاردنە سەرۆكایەتییەكانی ئەمەریكا؟
- من پێموایە هێشتا زووە باس لە ئاكامە درێژخایەنەكانی 
بكەین. ئ������ەوەی پەیوەندی بە هەڵبژاردنەكانی ئەمەریكا 
هەبێت من لەو باوەڕەدانیم عێراق مەسەلەیەكی یەكلاكەرەوە 
بێت ن������ە بۆ دیموكراتەكان و نە ب������ۆ كۆمارییەكان لەبەر 
ئەوەی مەس������ەلەگەلێكی دیكە هەن كاریگەرییان هەیە 

لەسەر دەرئەنجامی ئەو هەڵبژاردنانە. 

لەو باوەڕەدانیم عێراق 
مەسەلەیەكی یەكلاكەرەوە 
بێت نە بۆ دیموكراتەكان و 
نە بۆ كۆمارییەكان لەبەر 
ئەوەی مەسەلەگەلێكی دیكە 
هەن كاریگەرییان هەیە 
لەسەر دەرئەنجامی ئەو 
هەڵبژاردنانە

ئەمەریكا دەتوانێـت 
رۆڵی هەبێت لە گۆڕینی 
پرۆگرامەكانی خوێندن بۆ 
قوڵكردنەوەی هۆشیاری 
بە بنەماكانی دیموكراسی 
و كردنی پەروەردەی 
مەدەنی بە بەشێك لە 
پرۆگرامەكانی پەروەردەی 
قوتابخانەكان

پرۆفسیۆر یۆسۆ ماكلبێرگ
پسپۆر لە سەر كاروباری رۆژەڵاتی ناوەڕاست لە ئامۆژگای چاتام هاری بۆ گوڵان:

عێراقییەكان 
بێجگە لە 
رێككەوتن 

ئەلتەرناتیڤی 
دیكەیان 

لەبەردەمدا نییە

پرسیار ئەوەیە ئایا عێراق دەتوانێت بە یەكگرتووی 
بمێنێتەوە؟ ئایا پێكهاتەكانی عێراق دەتوانن بگەنە 

كۆدەنگی؟
*ئەو گۆڕانكارییانە چین لە عێراقدا روویان داوە؟ چۆن 
بارودۆخی عێ������راق دەبینیت؟ تێبینیەكانت چین بۆ عێراق 

لە ساڵی 2008دا؟ 
*دوای زیادكردن������ی ژمارەی هێزەكان������ی ئەمەریكا لە 
عێراق������دا چالاكییەكان������ی یاخیب������ووان كەمبوونەتەوە و 
ئاس������تی تووندوتیژی داكش������انی بە خۆوە بینیووە. بەڵام 
پرسیارەكە ئەوەیە ئایا عێراق دەتوانێت لە مەودای دووردا 

 پرۆفیس������ۆر یۆسۆ ماكلبێرگ یەكێكە لەو پسپۆرو تایبەتەمەندانەی رۆژهەڵاتی ناوەڕاست و عێراق 
لە ئامۆژگای پادشایەتی چاتام هاری لە بەریتانیا، بواری تایبەتمەندیش بریتییە لە :

* سیاسەتی دەرەوەی ئەمەریكا
* پرۆسەی ئاشتی رۆژهەڵاتی ناوەڕاست

*سیاسەت و مێژووی ئیسرائیل
*شۆرش و پەیوەندییە نێودەوڵەتییەكان

* سیاسەت و بەرەو پێشەوەچوون
پرۆفس������یۆر ماكلبێرگ كە چەندین جاری دیكەش لێدوانی تایبەت������ی بۆ گوڵان هەبووە، ئەمجارەش 

سەبارەت بە پرسی عێراق و سیاسەتی ئەمەریكا بەمجۆرە رای خۆی بۆ گوڵان دەربڕی. 

گەر هیلاری كلینتۆن لە 
هەڵبژاردنی سەرۆكایەتیدا 

سەركەوتن بە دەست 
بهێنێت ئەوا رەنگە بە 

شێوەیەكی قۆناغ بە قۆناغ 
هێزەكان بكشێنێتەوە

ب������ە یەكگرتووی بمێنێت������ەوە، ئای������ا پێكهاتەكانی عێراق 
دەتوان������ن بگەنە كۆدەنگی، هەروەها توانای ئەم وڵاتە بۆ 
هێنانەدی ئ������ەو ئامانجانە لە مەودای دووردا بێ بوونی 
نزیكەی 200،000 س������ەربازی هێزە دەرەكییەكان، كە من 
ل������ەو باوەڕەدانیم عێراق لەم رووەوە لە س������اڵی 2008دا بە 
ش������ێوەیەكی بەرچاو لە ساڵی 2007 باشتر بێت. پرسیارە 
بنەڕەتیەكە ئەوەیە ئایا حكومەتێكی سەقامگیر لە عێراقدا 
جێگیر دەبێت كە دەس������ەڵاتی بەسەر هەموو پارێزگاكانی 
وڵاتەك������ەدا هەبێت، بە تایبەتی دەبێت ئ������ەوە لەبەر چاو 
بگرین كە هەڵبژاردنی س������ەرۆكایەتی ل������ە ئەمەریكادا 
س������از دەكرێت و ئەگەری ئەوە هەیە سەرۆكی داهاتووی 
ئەمەریكا بڕیاری كشاندنەوەی هێزەكانی ئەمەریكا بدات 

لە عێراقدا.
ئەگەر هیلاری كلینتۆن سەرۆكی داهاتووی ئەمریكا 
بێت ئەوا رەنگە بە شێوەیەكی قۆناغ بە قۆناغ 

هێزەكان لەعێراق بكشێنێتەوە
*ئایا كاریگەری و رەنگدانەوەی كێش������ەی عێراق لەسەر 

هەڵبژاردنە سەرۆكایەتییەكانی ئەمەریكا چی دەبیت؟
- كێش������ەی عێراق لەسەرو كێش������ەكانی دیكەوە نایەت لە 
هەڵبژاردنەكانی ئەمەری������كادا و نەبۆتە ئەولەویەت نە لە 
لایەن سیاسەتمەدارەكان )بە دیموكرات و كۆمارییەكانەوە( 
و ن������ە لەلای������ەن دەنگدەرەكانەوە، بەڵكو كێش������ەی دیكە 
بۆنەتە جێی مش������ت و مڕ وەك خانەنشینی و تەندروستی 
و گۆڕان������ی كەش و هەوا. بەڵام پێویس������تە س������ەرۆكی 
داهات������ووی ئەمەریكا بڕیارێكی س������تراتیژی بدات ئایا 
هێزەكانی بۆ ماوەیەكی دوور مەودا لە عێراقدا دەهێڵێتەوە 
یاخود بە پێچەوانەی س������تراتیژییەتەكەی سەرۆك بۆش 
رەفتار دەكات و بڕیار دەدات هێزەكان بكش������ێنێتەوە، مەرج 
نییە بەش������ێوەیەكی كتوپڕ بێت رەنگە بە شێوەیەكی قۆناغ 
ب������ە قۆناغ بێت. ئ������ەوە گەورەترین بڕیارە كە س������ەرۆكی 
داهات������ووی ئەمەریكا بیدات، گەر جۆن مەككەین  ببێتە 
س������ەرۆكی داهاتوو ئەوا ئەگەری ئەوە هەیە هێزەكان بۆ 
ماوەیەكی دورودرێژ بهێڵێتەوە لەبەر ئەوەی پشتیوانی لە 
س������تراتیژییەتی زیادكردنی هێزەكان كرد، گەر ئۆباما بوو 
بە سەرۆكی داهاتوو ئەوا هەروەك رایگەیاندووە دەست بە 
كشاندنەوەی هێزەكان دەكات، بەڵام گەر هیلاری كلینتۆن 
لە هەڵبژاردنی س������ەرۆكایەتیدا س������ەركەوتن بە دەس������ت 
بهێنێت ئەوا رەنگە بە شێوەیەكی قۆناغ بە قۆناغ هێزەكان 
بكش������ێنێتەوە لەبەر ئەوەی پێشر پش������تگیری لە شەڕەكە 
كرد بەڵام دوای رەخنەی لێگرت لەبەر ئەوەی پش������تی بە 

زانیاری هەڵە بەستبوو.
ئەگەر ئەمەریكا ناچار بێت لە نێوان توركیا و 

كوردەكاندا هەڵبژاردن بكات ئەوا بە داخەوە 
ئەمەریكا لە بەرژەوەندی توركیا بڕیار دەدات

*كوردەكان خۆیان بە هاوپەیمانی وڵاتە یەكگرتووەكانی 
ئەمەریكا دەزانن، بەڵام دوای هەڵكردنی تیشكی سەوز لە 
لایەن ئەمەریكاوە بۆ توركیا بۆ ئەوەی سنووری هەرێمی 
كوردستان ببەزێنێت، هەست دەكەن ئەمەریكا كوردەكانی 
پشتگوێ خستوە. ئایا لەو باوەڕەدایت سیاسەتی ئەمەریكا 

لە ئاست كوردەكاندا گۆڕابێت؟
-دوایی������ن جار ك������ە پێك������ەوە گفتوگۆمان ك������رد، ئەوەم 
روونكردەوە كە لە سایەی هاوسەنگی هێزدا لە رۆژهەڵاتی 
ناوەڕاس������تدا،گەر وڵاتە یەكگرتووەكانی ئەمەریكا ناچار 
بێت ل������ە نێوان توركیا و كوردەكاندا هەڵبژاردن بكات ئەوا 
بە داخەوە ئەمەریكا لە بەرژەوەندی توركیا بڕیار دەدات، 
لەبەر ئ������ەوەی توركیا هاوپەیمانێكی گ������ەورە و گرنگە 
و ئەمەری������كا پێویس������تی بە توركیا هەیە بۆ پاراس������تنی 
سەقامگیری ناوچەكە. ئەوەی پەیوەندی بە كوردەكانەوە 
هەبێ������ت ئەوا گەر كوردەكان هەنگاو بەرەو س������ەربەخۆیی 
هەڵبگرن ئەوا توركیا هەس������ت بە هەڕەش������ە دەكات، بۆیە 
پێویس������تە كوردەكان هەوڵبدەن لە چوارچێ������وەی عێراقدا 

سەربەخۆی بەدەست بهێنن.
*چۆن ئەمەریكا دەتوانێت هاوسەنگی بپارێزێت لە نێوان 

كورد و توركیادا؟
- من پێم وایە هەمیش������ە هاوس������ەنگیەكە لە بەرژەوەندی 
توركی������ا دەبێت و ئەمەریكا پش������تگیری لە خواس������ت و 
داخوازیەكانی كوردەكان دەكات لە چوارچێوەی عێراقدا. 
زەحمەتە پێش������بینی ئەوە بكەین ئەمەریكا پشتگیری لە 
مافی چارەی خۆنوسینی كوردەكانی ناو توركیا بكات.

بەدیلی ناكۆكی و رێككنەكەوتن دەرەئەنجامی 
مەترسیداری لێدەكاتەوە.

*چەند كێش������ەیەك هەیە لە عێراقدا كە پێویس������تیان بە 
ئاوڕلێدانەوەی بە پەلە هەیە، وەك پەس������ەندكردنی یاسای 
نەوت و پێكهێنانەوەی حكومەت بە ش������ێوەیەكی هەموو 
لایەنەكان بەشداری تێدا بكەن. لەبەر ئەوەی ئێستا سوننەكان 
ل������ە دەرەوەی حكومەتدان. چۆن وڵات������ە یەكگرتووەكانی 
ئەمەری������كا هێز و توانای خۆی ب������ۆ یەكلاكردنەوەی ئەو 

كێشانە بەكار دەهێنێت؟
- لە راس������تیدا ئەوە تەحەددا گەورەكانی بەردەم عێراقن، 
تەحەددای خوڵقاندنی كۆدەنگی������ەك لە ناو عێراقیەكاندا 
و تەح������ەددای خوڵقاندن������ی بارودۆخێك ك������ە حكومەتی 
عێراقی بتوانێت بە راس������تی حكومڕانێتی بكات و دام و 
دەزگا پێویس������تەكان دابمەزرێنێت و بیانخاتەگەڕ. ئەوەش 
پرۆس������ەیەكی س������ەخت و دروودرێژە و ناكرێت لە ش������ەوو 

گەر جۆن مەككەین  ببێتە 
سەرۆكی داهاتوو ئەوا 
ئەگەری ئەوە هەیە 
هێزەكان بۆ ماوەیەكی 
دورودرێژ بهێڵێتەوە لەبەر 
ئەوەی پشتیوانی لە 
ستراتیژییەتی زیادكردنی 
هێزەكان كرد، گەر ئۆباما 
بوو بە سەرۆكی داهاتوو 
ئەوا هەروەك رایگەیاندووە 
دەست بە كشاندنەوەی 
هێزەكان دەكات

رۆژێكدا بهێنرێتەدی و پێویستی بە پشو درێژیە.
*زۆرێك لە ش������ارەزایان پێیان وایە هۆكاری چەقبەستنی 
پرۆسەی سیاس������ی لە عێراقدا بۆ ئەوە دەگەڕێتەوە وڵاتە 
یەكگرتووەكانی ئەمەریكا پشتگیرییەكی رەها و بێ مەرج 
لە سەرۆك وەزیرانی عێراق دەكات، ئەمەش سەرۆك وەزیرانی 
وا لێكردوە گوێ بە خواستی لایەنەكانی دیكە نەدات. ئایا 
هاوڕانیت لەگەڵ ئەو بۆچونەی دەڵێت پێویستە ئەمەریكا 
پشتگیریەكی سنوردار و مەرجداری هەبێت بۆ حكومەتی 

مالیكی؟
- هەرچەن������دە عێراق یەك وڵاتە ب������ەڵام نەتەوە و گروپی 
جیاوازی تێدا دەژی، واتە گروپی جیاواز هەیە كە خاوەنی 
بەرژەوەندی جی������اوازن كە دەبێت حكومەت ئەم خواس������ت 
و بەرژەوەندی������ە جیاوازان������ە لەبەر چاو بگرێ������ت و رێزیان 
لێبگرێت، كە بۆ پاراس������تنی یەكگرتووی وڵاتەكە دەبێت 
مافی ئۆتۆنۆمی بە گ������روپ و پێكهاتە جیاوازەكان رەوا 
ببینێت. ئەوەش بڕیارە سەخت و تەحەددا گەورەكەی بەردەم 

عێراقە.
*رۆڵ������ی بارزانی چۆن هەڵدەس������ەنگێنیت؟ ئایا پێت وایە 

رۆڵێكی ئیجابی دەبینێت لە عێراقدا؟
- ئ������ەوە مەس������ەلەیەكی زۆر زۆر گرنگ������ە، لەبەر ئەوەی 

پێكهاتەكان  هەم������وو  دەبێت 
پێكەوە  و  كاربك������ەن  پێكەوە 
هەماهەنگ������ی و هاریكاری 
بك������ەن. گرنگە ك������وردەكان 
ناو یەكدا  ل������ە  بەو گیانەوە 
كاربكەن و گرنگە بارزانیش 
ل������ە چوارچیوەی عێراقدا بە 
لەگەڵ  روحیەت������ەوە  هەمان 
پێكهاتەكانی  و  لایەن������ەكان 
دیك������ەدا كارب������كات. لەبەر 
ئەوەی بەدیل������ی ناكۆكی و 
دەرەئەنجامی  رێككنەكەوتن 

مەترسیداری لێدەكاتەوە.
ئەمەریكا رووبەڕووی 

بارودۆخێكی زۆر سەخت لە 
عێراقدا بۆتەوە لەوانەیە 
نەتوانێت دۆستایەتی و 
هاوپەیمانێتی لەگەڵ 
هەموو لایەكدا بپارێزێت

كورد  پەیوەندیەكانی  *گەر 
خراپ  ب������ەرەو  ئەمەریكا  و 
ب������ون بچن و چیتر كوردەكان 

خۆی������ان بە هاوپەیمانی ئەمەری������كا نەزانن، ئایا ئەمە چ 
رەنگدانەوەیەكی خراپی لەسەر سیاسەتی ئەمەریكا دەبێت 

لە عێراقدا؟
- من پێم وای������ە ئەمەریكا رووبەڕووی بارودۆخێكی زۆر 
سەخت بۆتەوە لە عێراقدا لەبەر ئەوەی پێدەچێت نەتوانێت 
دۆس������تایەتی و هاوپەیمانێتی لەگ������ەڵ هەموو لایەكدا 
بپارێزێت و هەموو لایەك رازی بكات بە چەشنێك زۆر جار 
هێشتنەوەی هاوپەیمانێتی لەگەڵ لایەنێكی دیاریكراودا 
لە س������ەر حسابی پەیوەندی و دۆستایەتیەكەیەتی لەگەڵ 
لایەنێكی دیكەدا. كە رەنگ������ە ئەمەش ئەمەریكا ناچار 
بكات كێشەكان بۆ عێراقیەكان خۆیان جێبهێڵێت بۆ خودی 
عێراقیەكان خۆی������ان تاوەكو بە پش������تیوانی كۆمەڵگەی 

نێودەوڵەتی كێشەكانیان چارەسەر بكەن.
*خواست و داخوازی كوردەكان لە پەسەندكردنی یاسای 
ن������ەوت و مووچەی هێزی پێش������مەرگە و جێبەجێكردنی 
م������اددەی 140دا خۆی دەبێنێتەوە، ب������ەڵام كوردەكان لە 
هەڵوێستی حكومەتی ناوەندی نائومێد و نیگەرانن. ئایا 
پێویستە كوردەكان بە چ شێوەیەك رەفتار بكەن بۆ ئەوەی 

ئەو كێشانە لەگەڵ حكومەتی ناوەندیدا یەكلابكەنەوە؟
- من پێم وایە پێویس������تە كوردەكان بڕی������ار لە بارەی ئایندەی 
خۆیانەوە بدەن، مەبەستم ئەوەیە 
دەبێت ئ������ەوە یەكلابكەنەوە ئایا 
دەیانەوێ������ت ل������ە چوارچێوەی 
عێراق������دا بمێنن������ەوە یاخ������ود 
هەوڵی جیابونەوە بدەن و بەرەو 
س������ەربەخۆیی هەنگاو بنێنن. 
دەبێت  مەس������ەلەیەكە  ئەوەش 
كوردەكان خۆی������ان بڕیاری لە 
ب������ارەوە بدەن ئای������ا پێیان وایە 
خواس������ت و ئامانجەكانیان لە 
دێتەدی  عێراقدا  چوارچێوەی 
بە چەش������نێك بتوانن ناسنامە 
بپارێزن  خۆیان  سەربەخۆیی  و 
بڕیاری  پێچەوانەوە  بە  یاخود 

جیابوونەوە لە عێراق بدەن.
*گ������ەر ش������تێكت مابێت بۆ 

خوێنەری گۆڤارەكەمان؟
من تەنیا هیوای كەمبوونەوەی 
توندوتیژی دەخوازم و ئومێدەوارم 
كوردەكان و خەڵكانی دیكەی 
عێراق ئایندەیەكی پڕ لە ئاشتی 

و خۆشگوزەرانییان هەبێت. 

گەر كوردەكان هەنگاو 
بەرەو سەربەخۆیی 

هەڵبگرن ئەوا توركیا 
هەست بە هەڕەشە دەكات، 

بۆیە پێویستە كوردەكان 
هەوڵبدەن لە چوارچێوەی 

عێراقدا سەربەخۆی 
بەدەست بهێنن

زەحمەتە پێشبینی ئەوە 
بكەین ئەمەریكا پشتگیری 
لە مافی چارەی خۆنوسینی 

كوردەكانی ناو توركیا 
بكات

پرۆفیسۆر مێچل كۆب لە زانكۆی نورس كارۆلینا بۆ گوڵان:

بۆچوونی ئەمەریكا ئەوەیە دەبێت كوردو 
شیعەو سوننە سازش بكەن

*چ������ۆن هەڵوێس������ت و سیاس������ەتی ئەمەری������كا ل������ە عێراق������دا 
هەڵدەسەنگێنیت؟

- هەڵوێست و سیاسەتی ئەمەریكا لە مەودای دووردا دەوەستێتەسەر 
دەرئەنجام������ی هەڵبژاردنە س������ەرۆكایەتییەكان، بەڵام حاڵی حازر 
ئەمەریكا هەوڵی پشتیوانیكردنی حكوومەتی مالیكی دەدات بۆ 
ئەوەی دەرفەتی بۆ بڕەخسێنێت تاوەكو بتوانێت كێشە ناوخۆییەكان 

چارەسەربكات.
*زۆربەی چاودێران هاوڕان لەسەر ئەوەی وڵاتە یەكگرتووەكانی 
ئەمەریكا ناتوانێ�ت بەرگەی شكستهێنانی سیاسەتەكەی لە عێراقدا 
بگرێت، لەبەر ئەوە تەنها رێگا چارەی بەردەمی بەدەس������تهێنانی 
سەركەوتنە لە عێراقدا بەتایبەتی بەرەوپێشبردنی پرۆسەی سیاسی 
لە عێراقدا. چۆن دەكرێت ئەمەریكا لە سیاسەتەكەیدا سەركەوتوو 

بێ�ت و ئەو ئامانجە بەدەست بهێنێت؟
- ئەوە پرس������یارێكی گەورەیە، هەڵوێس������تی ئیدارەی ئەمەریكا 
ئەوەیە كە تا چارەس������ەركردن و یەكلاكردنەوەی كێشەكان و تاوەكو 
ئاشتی دەچەس������پێت ئێمە لە عێراقدا دەمێنینەوە. پرسیارگەلێكی 
گەورە هەی������ە دەربارەی ئەوەی ئایا ئەم هەڵوێس������تەی ئەمەریكا 
یارمەتیدەرە یاخود بە پێچەوانەوە زەرەر لەو پرۆس������ەیە دەدات؟. كە 

زۆر سیاس������ەتمەدار لە ئەمەری������كادا دڵنیانین ئایا ئەمەریكا بەو 
هەڵوێستەی هاوكاری دەكات یاخود ناڕەزایی دروست دەكات.

*چۆن هەوڵەكانی حكوومەتی عێراق دەبینیت لە سەقامگیركردنی 
بارودۆخی عێراقدا؟

-ئەوەی سیاس������ەتەمدارە ئەمەریكییەكان باوەڕیان پێیەتی یاخود 
دەیڵێن ئەوەیە كە پێویستە ئاشتبوونەوەیەك لە نێوان گروپ و ئیتنە 
جیاوازەكاندا ئەنجام بدرێت، هەروەها ئەو سیاسەتمەدارانە باوەڕیان 
وایە كە ئەمەریكا دەتوانێت سەركردە سیاسییەكانی عێراق ناچار 
بكات بۆ ئەوەی ئەو هەنگاوە بنێن و جیاوازییەكانیان چارەس������ەر 
بكەن. پرس������یارەكە لێرەدا ئەوەیە ئای������ا ئەمەریكا دەتوانێت تا چ 

رادەیەك یارمەتی ئەو پرۆسەیە بدات.
راگرتنی هاوسەنگی لە نێوان پشتگیری حكوومەتی مالیكی و 
فشار خستنەسەر لایەنەكان بۆ ئەوەی هەموو لە حكوومەتدا 

بەشداری بكەن بۆتە تەنگژەیەك بۆ ئەمەریكا
* زۆرێك لە شارەزایان پێیان وایە هۆكاری چەقبەستنی پرۆسەی 
سیاس������ی لە عێراقدا بۆ ئەوە دەگەڕێتەوە وڵاتە یەكگرتووەكانی 
ئەمەریكا پش������تگیرییەكی رەها و بێ مەرج لە سەرۆك وەزیرانی 
عێراق دەكات، ئەمەش س������ەرۆك وەزیرانی وا لێكردووە گوێ بە 

 پرۆفیس������ۆر مێچل كۆب ئوس������تادی 
سیاس������ەتە لە زانكۆی ن������ورس كارۆلینا 
پس������پۆرو تایبەتمەن������دە لە مەس������ەلەی 
بونی������ادی ئاش������تی و كاریگەری میدیا 
لەسەر ش������ەڕەكان بەگش������تی و شەڕی 

عێراق بەتایبەتی.
پرۆفیسۆر كۆب لەسەر كاریگەری میدیا 
لە ش������ەڕی عێراق كتێبێك������ی هەیە بە 
ناونیشانی«قوربانییەكانی شەڕ« میدیا، 

بۆچوونەكان لەسەر شەڕی عێراق.
ئەمڕۆی عێراق  بارودۆخی  بە  سەبارەت 
تایبەت������ی گوڵاندا  ل������ە هەڤپەیڤینێكی 

بەمجۆرە رای خۆی خستەڕوو.

باوەڕم وایە ئیدارەی نوێی 
ئەمەریكا تەنانەت گەر 
دیموكراتەكانیش بەدەستی 
بهێنن ئەوا ناتوانێت 
بەشێوەیەكی كتوپڕ و 
پێشوەختە هێزەكان لە 
عێراقدا بكشێننەوە، 
ئەوە بیركردنەوەیەكی 
ساویلكەیانەیە

خواس������تی لایەنەكانی دیكە نەدات. ئای������ا هاوڕانیت لەگەڵ ئەو 
بۆچوونەی دەڵێت پێویس������تە ئەمەریكا پشتگیرییەكی سنووردار و 

مەرجداری هەبێت بۆ حكوومەتی مالیكی؟
- ئەمەری������كا خوازی������اری پێكهێنانی حكوومەتێك������ی بەهێزە و 
نایانەوێت عێراق بەرەو لێكترازان و لەبەریەكهەڵوەشان بچێت، بەڵام 
لە هەمانكاتدا ئەمەریكا دەیەوێت مالیكی لەگەڵ هەموو لایەن و 
پێكهاتەكانی دیكەی عێراقدا كاربكات كە حاڵی حازر بارودۆخەكە 
بەو شێوەیە نییە. راگرتنی هاوسەنگی لە نێوان پشتگیریكردن لە 
حكوومەتی مالیكی و فش������ار خستنەس������ەری بۆ ئەوەی هەموو 
لایەك بەش������داری پێبكات لە حكوومەتدا بۆت������ە تەنگژەیەك بۆ 
سەركردەكانی ئەمەریكا، كە هەندێ لەو باوەڕەدان پێویستە هەندێ 
مەرجی دیاریكراو و بگرە فشاریش بخرێتەسەر حكوومەتەكە لەبەر 

ئەوەی تا ئێستا كارێكی زۆری ئەنجام نەداوە.
ئەمەریكا ئامرازگەلێكی سنوورداری لەبەردەستدایە

بۆ ئەوەی دەستڕویشتوو كاریگەر بێت لەسەر حكوومەتی 
عێراقی

*ئێس������تا چەند كێش������ەیەك هەیە لە عێراقدا كە پێویس������تیان بە 
ئاوڕلێدانەوەی بەپەلە هەیە، وەك پەس������ەندكردنی یاسای نەوت و 
پێكهێنانەوەی حكوومەت بەش������ێوەیەك هەموو لایەنەكان بەشداری 
تێدا بك������ەن. ئایا چۆن وڵاتە یەكگرتووەكان������ی ئەمەریكا هێز و 

توانای خۆی بۆ یەكلاكردنەوەی ئەو كێشانە بەكار دەهێنێت؟
- دیسانەوە ئەوە تەنگژەیەكە بۆ خۆی، گەر وڵاتە یەكگرتووەكانی 
ئەمەریكا پێكهاتەیەكی نوێی حكوومەت بس������ەپێنێت ئەوا لەلایەن 
عێراقییەكانەوە بەرهەڵستی دەكرێت و مافی خۆشیانە. من پێموایە 
زەحمەتە بۆ هێزە دەرەكییەكان بتوانن پێكهاتەیەكی نوێی حكوومەت 
بس������ەپێنن و وڵاتە یەكگرتووەكانی ئەمەری������كاش خوازیاری ئەوە 
نییە. ئەمەریكا دەتوانێت لە رێی قەناعەت پێهێنان و دابینكردنی 
یارمەتی دەرەكی و تەنانەت هەڕەش������ەی كشاندنەوەی هێزەكانی 
كاریگەری لەس������ەر حكوومەت هەبێت، هەرچەندە لەو باوەڕەدانیم 
ئەمەریكا هەڕەشەی كش������اندنەوەی هێزەكانی بكات لەبەر ئەوەی 
پێی وایە هێش������تا كاتی نەهاتووە و نایەوێت ئەو هێزانە پاشەكشە 
پێبكات. واتە ئێمە ئامرازگەلێكی س������نووردارمان لەبەردەستدایە 
ب������ۆ ئەوەی دەستڕۆیش������توو و كاریگەر بین لەس������ەر حكوومەتی 

عێراقی.
ئیدارەی نوێی ئەمەریكا تەنانەت گەر دیموكراتەكانیش بن
ناتوانن بەشێوەیەكی كتوپڕ و پێشوەختە هێزەكان لە 

عێراقدا بكشێننەوە
*پێش������بینییەكانت چییە بۆ هەڵبژاردنەكانی ئەمەریكا؟ پێتوایە 
لەكاتی بەدەستهێنانی سەركەوتن لەلایەن دیموكراتەكانەوە هەڵبستن 
بە كشاندنەوەی راستەوخۆی هێزەكانی ئەمەریكا؟ پێتوایە عێراق 

بەهێزترین كارتی هەڵبژاردنە سەرۆكایەتییەكەی ئەمەریكایە؟
- من پێموایە پتر مش������تومڕ لە ب������ارەی چۆنییەتی بەڕێوبردنی 
ش������ەڕەكەوە دەكرێت، بەتایبەتی دیموكراتەكان باس لەوە دەكەن كە 
چۆن ئیدارەكەی س������ەرۆك بۆش بارودۆخەك������ەی خراپتر كردووە 
و چەندین هەلی لە دەس������تداوە. من ب������اوەڕم وایە ئیدارەی نوێی 
ئەمەری������كا تەنانەت گەر دیموكراتەكانیش بەدەس������تی بهێنن ئەوا 

ناتوانێت بەش������ێوەیەكی كتوپڕ و پێش������وەختە هێزەكان لە عێراقدا 
بكشێننەوە، ئەوە بیركردنەوەیەكی س������اویلكەیانەیە، لەبەر ئەوەی 
زۆرێك لە ئەمەریكییەكان هەس������ت بە بەرپرس������یارێتی دەكەن لە 
ئاس������ت عێراقدا و پێیان وایە زۆرێك لە كێشەكان بەهۆی خراپ 

بەڕێوەبردنی ئەمەریكاوە بۆ بارودۆخەكە خوڵقاوە.
هاوسەنگی و سازشكردن زەحمەتە
هەندێ جار لە خیانەتیش دەچێت

*كوردەكان خۆیان بە دۆست و هاوپەیمانی وڵاتە یەكگرتووەكانی 
ئەمەری������كا دەزانن، بەڵام وا هەس������ت دەك������ەن ئەمەریكا ئەوانی 
فەرامۆش كردووە لە پێناو رازیكردنی توركیادا و رێكخستنەوەی 
هەڵویس������تەكانی لە ناوچەكەدا، بۆ نموونە رێگەی بە توركیادا 
تاوەكو سنووری هەرێمی كوردستان ببەزێنێت و هێرشی سەربازی 

ئەنجام بدات. هۆكاری ئەمە بۆچی دەگەڕێنیتەوە؟
- من پێموایە پشتگیری ئەمەریكا بۆ كوردەكان سنووردارە، لەبەر 
ئەوەی توركی������اش هاوپەیمانێكی گرنگ و بەهێزی ئەمەریكایە. 
ئەمەریكا هەوڵدەدات هاوسەنگییەك لە نێوان هەردوو هاوپەیمانەكەیدا 
بهێنێت������ەدی لە نێوان كورد و توركیادا. ئەمەریكا پش������تگیری لە 
كوردەكان دەكات گەر س������نووریان تێنەپەڕان������د. لەلایەكی دیكەوە 
ئەمەریكا باوەڕی بە سازشكردن هەیە كە ئەوە بەشێكە لە سیستمی 
سیاس������ی ئەمەریكا، واتە هەموو لایەك دەبێت دەست لە بەشێك لە 
داواكارییەكانیان هەڵبگرن. ناوچەی كوردەكان نموونەیەكی باش������ە 
لە پاراس������تنی ئاش������تی و ئارامیدا، دوودڵی ئەمەریكاش لەوەی 
پش������تگیرییەكی تەواوی ك������وردەكان بكات بۆ ئ������ەوە دەگەڕێتەوە 
بەرژەوەن������دی و ناوچەی دیكەش لە عێراقدا هەن كە پێویس������تیان 
بە بایەخپێدان هەیە. كەواتە هێنانەدی هاوس������ەنگی و سازشكردن 

زەحمەتە و هەندێ جار لە خیانەتیش دەچێت.
*گەر پەیوەندییەكانی كورد و ئەمەریكا بەرەو خراپ بوون بچن 
و چیتر ك������وردەكان خۆیان بە هاوپەیمانی ئەمەریكا نەزانن، ئایا 
ئەمە چ رەنگدانەوەیەكی خراپی لەس������ەر سیاس������ەتی ئەمەریكا 

دەبێت لە عێراقدا؟
پێویس������تە ئەمەریكا هاوس������ەنگی لە نێوان هەر س������ێ پێكهاتە 
س������ەرەكییەكەی عێراق������دا بپارێزێ������ت، لەبەر ئ������ەوەی دابڕین و 
گۆشەگیركردنی هەر یەكێك لەو پێكهاتانە هەڵگری مەترسییە 

و دەرەئەنجامی خراپی لێدەكەوێتەوە.
گشتی گۆشەنیگای ئەمەریكا ئەوەیە بۆچی هەر سێ لایەنە 
سیاسییە سەرەكییەكەی عێراق ناتوانن ئەو راستییە قبووڵ 

بكەن كە پێویستە سازش بكەن
*پێتوایە كوردەكان رۆڵێكی ئیجابی دەبینن لە س������ەقامگیركردنی 

عێراقدا؟
م������ن ئاگاداری دوایین هەنگاو و كارەكانی كوردەكان نیم. بەڵام 
بەشێوەیەكی گشتی گۆشەنیگای ئەمەریكا ئەوەیە بۆچی هەر 
س������ێ لایەنە سیاسییە سەرەكییەكەی عێراق ناتوانن ئەو راستییە 
قبووڵ بكەن كە پێویس������تە سازش بكەن. رای گشتی ئەمەریكا 
بە تەنها كوردەكان لەبەرچاو ناگرن نە بەشێوەیەكی ئیجابی و نە 
بەشێوەیەكی سلبی، ئەوان پرسیاری ئەوە دەكەن بۆچی ئەم سێ 

پێكهاتەیە ناتوانن سازش بكەن.  

ئەمەریكا باوەڕی بە 
سازشكردن هەیە كە ئەوە 

بەشێكە لە سیستمی سیاسی 
ئەمەریكا، واتە هەموو 
لایەك دەبێت دەست لە 

بەشێك لە داواكارییەكانیان 
هەڵبگرن

رای گشتی ئەمەریكا بە 
تەنها كوردەكان لەبەرچاو 

ناگرن ئەوان پرسیاری 
ئەوە دەكەن بۆچی ئەم 
سێ پێكهاتەیە ناتوانن 

سازشبكەن 

نابێت گرنگی و بایەخی كێشەی فەڵەستین وامان لێبكات
بارودۆخی خراپی عێراق و ئەفغانستانمان لەبیر ببەنەوە

*پرۆس������ەی ئاشتی نێوان عەرەب و ئس������رائیل یاخود فەڵەستین و ئیسرائیل 
ب������ە هەنگاوێكی گرنگ دادەنرێت بۆ هێنانەدی س������ەقامگیری لە رۆژهەڵاتی 
ناوەڕاس������تدا، بەڵام سەرۆك بۆش لە هەردوو ماوەی سەرۆكایەتییەكەیدا بایەخی 
پێویس������تی بە سەرخستنی ئەم پرۆسەیە نەدا، هۆكاری ئەم خەمساردییەی 

وڵاتە یەكگرتووەكانی ئەمەریكا بۆچی دەگەڕێنیتەوە؟
-وڵاتە یەكگرتووەكانی ئەمەریكا هەوڵدەدات دڵ و عەقڵی جیهانی 
ئیس������امی بەدەس������تبهێنێت و دركی بەو راستییە كردووە كە ناتوانێت 
بێ چارەس������ەركردنی كێشەی فەڵەستین ئەم ئامانجە بەدەستبهێنێت، 
كە بەش������ێكی بنەڕەتی لە هۆش������یاری عەرەب و موس������ڵمانەكانی 
پێكهێناوە. ئەمەش لەبەر ئەوەی فەڵەستین بەشێكی بەرچاوی خاكە 
پیرۆزەكەیەو مزگەوتی ئەلئەقس������ای لە خۆگرتووە، هەردووكیان لە 
قورئاندا ئاماژەیان بۆكراوە و بەش������ێكن لە بیرو باوەڕی ئیس������امی. 
بۆ مەس������یحییەكان، لە نێویاندا عەرەبە مەسیحییەكان، فەڵەستین ئەو 
ش������وێنەیە كە پەیامی حەزرەتی مەس������یحی )درودی خوای لەس������ەر 
بێ������ت( تێدابڵاوبووتەوە. نابێت گرنگی و بایەخی كێش������ەی 
فەڵەس������تین وامان لێبكات بارودۆخ������ی خراپی عێراق 
و ئەفغانس������تانمان لەبیر ببەنەوە. پێویس������تە وڵاتە 
دەرەكی  سیاسەتێكی  ئەمەریكا  یەكگرتووەكانی 

جیاوازتر بگرێتەبەر.
كێشەی فەڵەس������تین بەستراوە بە مێزێكی 
كاتێكدا  ل������ە  هەمیش������ەییەوە  گفتوگۆی 
خاكەكەی  لەس������ەرخۆ  پرۆس������ەیەكی  بە 

زەوتدەكرێ�ت.
و  پش������تگیری  *هەمیش������ەی 
هاوكارییەك������ی نێودەوڵەتی هەبووە بۆ 
لە  ئاشتی  پرۆس������ەی  سەرخس������تنی 
رۆژهەڵاتی ناوەڕاستدا، پێنج ئەندامە 
هەمیشەییەكەی ئەنجوومەنی 
ئاسایش و وڵاتە ئەوروپییەكان 
پێداگیری لەسەر سەركەوتنی 
ئەم پرۆس������ەیە دەكەن. هۆی 
س������ەرنەكەوتنی ئەم پرۆسەیە 
چییە سەرەڕای ئەو پشتیوانی 

پرۆفیسۆر مستەفا ئەبو سۆیا لە زانكۆی قودس بۆ گوڵان:

ئێستا فەڵەستینییەكان لە كانتۆنی جیاوازدا دەژین 
ناتوانن دەوڵەتێك پێكبهێنن قابیلی ژیان بێت

 پرۆفیسۆر مستەفا ئەبو 
سۆیا ئوستادی فەلسەفەو 

دیراساتی ئیسامییە لە 
زانكۆی قودس لە فەڵەستین 
و شارەزایە لە بواری كێشەی 

فەڵەستین و عێراق و 
پرۆسەی ئاشتی رۆژهەڵاتی 

ناوەڕاست.
ئەبو سۆیا بە حوكمی 

ئەوەی كە هاووڵاتییەكی 
فەڵەستینییە لە نزیكەوە 

ئاگاداری وردەكارییەكانی 
پرۆسەكەیە سەبارەت بە 

بەرەوپێشەوەچوونی پرۆسەی 
ئاشتی رۆژهەڵاتی ناوەڕاست 
مستەفا ئەبو سۆیا بەمجۆرە 

بۆ گوڵان هاتە ئاخاوتن.

و پێداگیریانە؟
- یەكێ������ك ل������ە ه������ۆكارەكان ئەوەیە كە ئەمە بە راس������تی 
»پرۆس������ەیە« هەنگاوگەلێكی روون و بەرچاو لە ئارادانین 
تاوەك������و بیانگرینەب������ەر. كۆمەڵگ������ەی نێودەوڵەتی جگە لە 
چاودێریكردن و دەركردنی بڕیارەكان كە هەندێ جار لە لایەن 
هەندێ لە ئەندامەكانی ئەنجوومەنی ئاسایشەوە رەتدەكرێنەوە 
هیچ������ی دیكەی نەكردووە! پێدەچێت كێش������ەی فەڵەس������تین 
بەس������ترابێتەوە ب������ە مێزێك������ی گفتوگۆی هەمیش������ەییەوە، 
لەكاتێكدا وڵاتەكە بە پرۆس������ەیەكی لەس������ەرخۆ زەوییەكانی 
زەوتدەكرێ�ت لەلایەن ئیس������رائیلەوە لە كەناری رۆژئاوادا، كە 
قودس������ی رۆژهەڵاتیش دەگرێت������ەوە. كردەوەكانی ئەم دواییە 
هیچ مانایەك������ی بۆ رێگاچارەی پێكهێنان������ی دوو دەوڵەت 
نەهێشتەوە، بەو پێیە بووە هۆی مایەی لەناوبردنی بیرۆكەی 

گفتوگۆكردنیش.
حەزدەكەم ئەوە بڵێم كە لاوازی سەرۆك وەزیرانی ئیسرائیل، 
كە پش������ت بە باڵی راس������تڕەوی پارتەكان������ی هاوپەیمانێتی 
حكوومەت دەبەس������تێت ) ئەوانەی هەڕەش������ەی كشانەوە لە 
حكوومەتەكە دەكەن كە سەرۆك وەزیران بە كشانەوە لە قودسی 
رۆژهەڵات رازی بوو(، وایكردووە نەتوانێت پرۆسەی ئاشتی 
لەگەڵ فەڵەستینییەكاندا بێنێتەدی. ئەوەی وەزیری پێشووی 
دەرەوەی ئیسرائیل گوتی كە فەڵەستینییەكان هیچ هەلێك لە 
دەست نادەن بۆ ئەوەی هەلی ئاشتی لە ناوبەرن بۆتە پاساوێك 

و ئیسرائیلییەكان پێگەی خۆیانی پێ بەهێز دەكەن.
*كاتێك باس لە كێش������ەی نێوان فەڵەس������تین و ئیسرائیل 
دەكەی������ن، ئەمە كێش������ەی نێ������وان ئیس������رائیل و هەندێ لە 
عەرەبەكانیش لە خۆدەگرێ������ت. ئایا كۆمەڵگەی نێودەوڵەتی 
هیچ نەخشەیەكی رێگای هەیە بۆ چارەسەركردنی ئەم كێشە 

و گرفتانە؟
- چارەسەركردنی كێشەكانی نێوان ئیسرائیل و عەرەبەكان 
لە بڕیارەكانی نەتەوە یەكگرتووەكاندا هەیە كە لەسەر بنەمای 
یاس������ای نێودەوڵەتی دەركراون، كە كش������انەوەی ئیس������رائیل 
لەخۆدەگرێ������ت ل������ە زەوییەكانی عەرەب ئەوانەی لە س������اڵی 
1967دا داگیریكردن. بۆ نموونە، ئەم زەوییانە بەرزاییەكانی 
جۆلانی سوریا و كێڵگەكانی شەبعای لوبنانی لە خۆدەگرن. 
كۆمەڵگەی نێودەوڵەتی ئامادە نییە فشار بخاتەسەر ئیسرائیل 
لەبەر چەندین هۆكار وەك بوونی لوبییەكی جولەكەی بەهێز 

لە وڵاتە یەكگرتووەكانی ئیسرائیلدا.
ئێستا فەڵەستینییەكان لە كانتۆنی جیاوازدا دەژین
 ئەوەندە ئاوێتە نین تاوەكو دەوڵەتێك پێك بێت 

قابیلی ژیان بێت
*وڵات������ە یەكگرتووەكان������ی ئەمەریكا و ئیس������رائیل لەو 
باوەڕەدابوون كە سەرۆكی پێشووی فەڵەستین یاسر عەرەفات 
ئاستەنگ بوو لەبەردەم ئاشتیدا، بەڵام دوای مردنی دەركەوت 
كە پەرۆشی ئاش������تی بووە و بە مردنیشی پرۆسەی ئاشتی 
ئاڵۆز بووە. چۆن كۆمەڵگەی نێودەوڵەتی لەگەڵ حەمماسدا 

ئەو پرۆسەیە درێژە پێدەدات؟

- هەرگیز گرفتەكە رێكخراوی ئازادیخوازی فەڵەستینی 
یاخود سەركردایەتی فەڵەستینی نەبووە. كێشەكە ئەوەیە دان بە 
مافەكانی فەڵەسەتینییەكاندا نانرێت. ئێستا فەڵەستینییەكان 
ل������ە كانتۆنی جی������اوازدا دەژین و ئەوەن������دە ئاوێتە نین تاوەكو 
دەوڵەتێكی فەڵەستینی پێك بێت كە قابیلی ژیان بێت. یاسر 
عەرەفات ئەو راس������تییەی زانی كە گەلی فەڵەس������تینی بەو 
چارەس������ەرانە رازی نابن، هەر بۆیە وەك پاڵەوانێك لە كامپ 

دێڤیدی دووەم گەڕایەوە.
سوریا گەمەكارێكی سەرەكییە لە لوبناندا و

لە دەستێوەردانیشدا بەردەوام دەبێت لە سیاسەتە 
ناوخۆییەكەیدا

*س������وریا لایەنێكی دیكەی پرۆسەی ئاشتی رۆژهەڵاتی 
ناوەڕاستە، سوریا تەنها كێشەی لەگەڵ ئیسرائیلدا نییە بەڵكو 
خۆی بە خاوەنی لوبنان دەزانێت، چۆن دەكرێت كێشەی سوریا 

و ئیسرائیل و سوریا و لوبنان چارەسەربكرێت؟
- سوریا گەمەكارێكی س������ەرەكییە لە لوبناندا و بەردەوام 
دەبێت لە دەس������تێوەردانی لە سیاس������ەتی ناوخۆیی لوبناندا، 

تەنانەت ئەگەر بەرزاییەكانی جۆلانیش بەدەستبهێنێتەوە.
چارەسەركردنی كێشەی عێراق

كاریگەری لەسەر رۆژهەڵاتی ناوەڕاست دەبێت
*لە پرۆس������ەی ئاش������تی رۆژهەڵاتی ناوەڕاستدا، عێراق 
حاڵەتێكی تایبەتییە و لەگەڵ كێش������ەكانی نێوان ئیس������رائیل 
و عەرەب������دا گفتوگۆ ناكرێ������ت. پێت وایە چارەس������ەركردنی 
كێش������ەی ئیس������رائیل و عەرەب هیچ رەنگدانەوەیەكی لەسەر 

چارەسەركردنی كێشەی عێراق دەبێت و بە پێچەوانەشەوە؟
_ئەگەر چارەس������ەركردنی كێش������ەی عێراق ب������ە مانای 
هێنان������ەدی عێراقێكی یەكگرتوو و ئازاد بێ������ت، ئەوا ئەمە 
ناوچ������ەی رۆژهەڵاتی  لەس������ەر جیۆپۆلیتیكی  كاریگەری 
ناوەڕاس������ت دەبێت. هەرچەندە ئەمە بە مان������ای ئەوە نایەت 
بەشێوەیەكی ئۆتۆماتیكی كێشەكانی رۆژهەڵاتی ناوەڕاست 

چارەسەردەبن.
چارەسەرنەكردنی ناكۆكییەكانی رۆژهەڵاتی ناوەڕاست
هێزە ئیسلامی و عەلمانییەكان توندڕەوتر دەكات

*ئەگەر پرۆسەی ئاشتی رۆژهەڵاتی ناوەڕاست سەركەوتوو 
نەبوو: هەڵوێس������ت و پێگەی وڵاتە یەكگرتووەكانی ئەمەریكا 
چ������ی دەبێت ل������ە رۆژهەڵاتی ناوەڕاس������تدا؟ئایا رۆژهەڵات�ی 
ناوەڕاس������ت نابێتە بنك������ەی رادیكاڵییەتی ئیس������امی؟ ئایا 

ئەمەریكا پشتگیری لە وڵاتە دیكتاتۆرییەكان ناكات؟
-چارەس������ەرنەكردنی ناكۆكییەكانی رۆژهەڵاتی ناوەڕاست 
كاریگەرییەكی خراپی دەبێت لەسەر پێگە و بەرژەوەندییەكانی 
وڵاتە یەكگرتووەكانی ئەمەریكا. پێویستە ئەمەریكا سیاسەتێكی 
دەرەكی جیاوازتر بگرێتەبەر بە چەش������نێك بەرژەوەندییەكانی 
خەڵكانی عەرەب و موسڵمانەكان لە خۆبگرێت لە ناوچەكەدا. 
درێژەكێشانی ناكۆكییەكان پتر هێزە ئیسامی و عەلمانییەكان 
توندڕەوتر دەكات. ئەمەش سەردەكێش������ێت بۆ ناسەقامگیری 

ناوچەكە و ناكۆكی ناوخۆیی دیكە دەخوڵقێنێت.

كۆمەڵگەی نێودەوڵەتی 
جگە لە چاودێریكردن و 
دەركردنی بڕیارەكان كە 
هەندێ جار لە لایەن 
هەندێ لە ئەندامەكانی 
ئەنجوومەنی ئاسایشەوە 
رەتدەكرێنەوە هیچی دیكەی 
نەكردووە!

كردەوەكانی ئەم دواییە 
هیچ مانایەكی بۆ 
رێگاچارەی پێكهێنانی دوو 
دەوڵەت نەهێشتەوە، بەو 
پێیە بووە هۆی مایەی 
لەناوبردنی بیرۆكەی 
گفتوگۆكردنیش

ئێستا فەڵەستینییەكان 
لە كانتۆنی جیاوازدا 
دەژین و ئەوەندە ئاوێتە 
نین تاوەكو دەوڵەتێكی 
فەڵەستینی پێك بێت كە 
قابیلی ژیان بێت

بێ پلانی لە دیزاینی پرۆژەكان
دەبێ هاووڵاتیان زەرەرمەندبن؟

ئافرەتێك:
ئەگەر قسەمان 
بكردبووایە مدیر ناحیە 
لێی دەداین

دارەتوو لە گرفتی زیادەڕۆیی ئاڵاوە

دوكاندارێك: 
شارەوانی خۆی لەم 
دوكانانە هێڵی بۆ 
راكێشاین، ئێستاش 
لێمان تێكدەدەن

لەوەت������ەی دارەتوو كراوەتە  ناحیە، هەمیش������ە  گرفتی  ئاڵۆز و  
ئاڵۆزتری بەخۆیەوە دیوە و زۆر جاریش دەنگی ناڕەزایی خەڵكەكە 
بەرزبووەتەوە،  بەڵام بە پێی پێویس������ت  ئ������ەو ناحیەیە  ئاوڕی لێ 
نەدراوەتەوە، لە كاتێكدا تا دێت  س������نووری شارەوانی پایتەخت لێی 
نزیك و نزیكتر دەبێتەوە، كەچی خەڵك ناچار دەبن  زیادەڕۆیی بكەن  
بۆ ئ������ەوەی بتوانن درێژە بە ژیان بدەن، زەوی دابەش دەكرێ، بەڵام  
ئەوانەی بێ جێگەو بێ پەناگەن  فەرامۆش دەكرێن،  زیادەڕۆییش 
دەكەن، بێ هیچ  ئەم������لاو ئەملایەك  خانووەكانیان تەخت دەكرێن،  
ئەوەی س������ەیری لیستی  ئەو ناوانە بكات كە بەناوی كرێچێتییەوە 
زەوی������ان وەرگرت  یا باش������تر بڵێین لە یەك ماڵ������دا چەندین  پارچە 
زەوییان وەرگرت هیچ كرێچیش نەبوون و   ئەلحەمدولیلاه  هەژارو 
دەس������تكورتیش نەبوون، كەچی كەس نەبوو  لە ژیانی  هەژارەكان 
بكۆڵێت������ەوە، بەداخەوە هەر بەڕێوەبەرێكی  ئ������ەم ناحیەیە دێت  بە  

كۆمەڵێك گرفت و بە بارێكی  زۆر دژواردا  دەگوازرێتەوە، ئێس������تا  
دارەتوو بەڕێوەبەرێكی هەیە، مامەڵەكردنی  لەگەڵ خەڵك بە هیچ 
جۆرێك لە  رەفتارو مامەڵەی  بەڕێوەبەرێك ناچێت، خەڵكی دارەتوو  
زیاتر  وەك مولازمێكی  س������ەربازی دەیشوبهێنن، كردارو گوفتاری  
ئەم بەڕێوەبەرە، ئەوەندە رەق و توندە، )10( س������اڵ بگیرێی باش������ترە 
لەوەی  كە ئیهانەت بكات، ئاخر خەڵك خاوەنی عیززەت و كەرامەتی 
خۆیانن. خەڵكی دارەتوو دەیانوت س������ەیرە  ئەم بەڕێوەبەرە وادەزانێ  
خەڵكی  ئێرە- دارەتوو- خاوەن ویژدان و كرامەتی خۆیان نین،  ئەم 
قس������انەی  ئەو بە خەڵكی دەڵێت  ئێمە شەرم دەكەین بۆتانی باس 
بكەین، ترسی خەڵكەكە لە بەرامبەر بەڕێوەبەری ناحیە گەیشتبووە 
رادەیەك تەنانەت دەپاڕانەوە  كە بە هیچ ش������ێوەیەك ناویان نەهێنرێت 

لە  رۆژنامە، لەبەر سزای جەنابی بەڕێوەبەر!!.  
راس������تة ناحیەی دارەت������وو لەماوەی چەند س������اڵی رابردوو وردە 

نــاوخــۆ

بەڕێوەبەری ناحیە 
پەلاماری كچەكانی دەدام 

دەیویست لێیان بدات، 
دراوسێیەكانمان شاهێدن

دوو ساڵ پێش ئێستا ئەم 
دوكانانە بە شێوەیەكی 
دروستكرابوو بە بڕیاری 

شارەوانی لەم شوێنە 
دوكانەكانمان تێكداو بە 

شێوەیەكی جوان و بە 
پێی ئەندازەیی دروستمان 

كردووە كە هەر یەكمان 
بڕە پارەیەكی باشمان تێدا 
خەرج كرد بۆچی ئەو كات 

پێیان نەگوتین ئەوە بەبەر 
شەقام دەكەوێت

وردە گەورە بووە و بەرفراوانی لە ڕووی نیش������تەجێبوون و ژمارەی 
دانیش������توان بە خۆوە دیتوە، لە رووی كارە خزمەتگوزاریەكانيشەوە 
هەندێ خزمەتگ������وزاری كراوە، بەڵام گرفتێك������ی تر لەو ناحیەیە 
ئەوەیە، هەمیش������ە بەڕێوەبەرەكانی دارەتوو جی������اوازی زۆر لە نێوان 
خەڵكەكە دەكەن، جارێ  ئەوەی كەمێك مەسئولیەتی هەبێت  ئەوە 
جیاوازی لەگەڵ خەڵكی هەژارو نەدارەكە  ئاس������مان و رێسمانە  بە 
تایبەتی ل������ە رێگاپێدان، یان  تێكدانی خان������ووی زێدەڕۆ،لەوانەش 
كارەساتتر  بێ بەرنامەیی و بێ پلانی لە جێبەجێكردنی پڕۆژەكان، 
تەنانەت  ئەو دوكانانە بە شێوەیەكی فەرمی  درابووە خاوەنەكانیان، 
كەچی وەك لە وێنەكەش������دا دەیبینن  رووبەڕوی تێكدان بوونەتەوە،  
ئەو نەخۆشخانەیەی كە بەرلەوەی بگەیتە دارەتوو لە سەر شەقامی 
س������ەرەكی دروستكراوە و هێش������تا  نەكراوەتەوە، بەڵام تەواو بووە، بە 
هەمان ش������ێوەی دوكانەكان  رێك كەوتۆتە س������ەر ش������ەقام و  تەواو 
س������ەقەت بووە، ئەمانەو چەندین گرفتی تر هەن  كە وایان كردووە 

خەڵكی دارەتوو  تەواو بێزاری بە سیمایانەوە دیاربێت .
لە س������ەردانمان بۆ هەندێ ش������وێنی دارەتوو  پێيان راگەياندين  
بەڕێوەبەری ناحيە ئەوەندە توندە لەگەڵ خەڵكەكە تەنانەت لە یەكێك 
لە ش������وێنەكان كورێكی گرتووەو برایەكی ئەم كوڕەش دێتە وەڵام و 
دەبێتە دەمەقاڵی لەگەڵ بەڕێوەبەری ناحیە)بەپێی قس������ەكانی ئەم 
هاووڵاتییە هەرچەندە ناوی خۆی نەدركاندو حەزیش������ی نەدەكرد لە 
مبارەوە قسەبكات(لە ئەنجامدا بەرێوەبەری ناحیەی شەقازللەیەكی 

لە هاوڵاتییەكە دابوو.
هەر لە هەم������ان گەڕەك خاوەن ماڵێك بە ناوی)ش������وكریە رەزا(
گوتی: ماوەیەك بەر لە ئێستا ژوورێكمان لەناو حەوشەی خۆمان)لە 
تەنیشتمانەوە( دروست كرد لێیان تێكداین، بەڵام ئێمە منداڵمان زۆرە 
ل������ە ژوورەكانی خۆمان جێگامان نابێت������ەوە بۆیە باوكی منداڵان لە 
لایەنێك نووس������راوێكی هێناو دوو ژووری لە هەمان ش������وێن دروست 
ك������رد، كە پتر لە پێنج ه������ەزار دۆلاری تێدا خەرجكرد گەرچی لەم 
ماوەیەدا بەڕێوەبەری ناحیە هات و هاوس������ەرەكەی دەستگیر كردم و 

بە ش������ۆفڵ ژوورەكانی تێكدا، ئەوەی پتر نیگەرانی كردووین ئەوە 
بوو كە بەڕێوەبەری ناحیە پەلاماری كچەكانی دەدام دەیویست لێیان 
بدات، بەڵام ئێمە قس������ەمان نەكرد لەمبارەوە ئەوەتە دراوسێیەكانمان 
شاهێدن لێرەدا داواكارین حكوومەتی كوردستان قەرەبوومان بكات، 
ئ������ەو پارەیەی خەرجمان كردووە بۆم������ان بگێڕنەوە، چونكە ئێمە لە 

چینی هەژارین و منداڵمان بچوكن و دەخوێنن.
هەروەها س������ەردانی رێزە دوكانێكمان كرد كە هەر هەموو ژمارە 
كرابوو بە مەبەس������تی ئەوەی ئەم دوكانانە بەش������ێكی بەر ش������ەقام 
دەكەوێت یاخود دەبێ چەند مەترێك بكش������ێنەوە، مامۆس������تا یونس 
ناسیح گوتی: لەگەڵ پلانی نوێ و دروستكردنی ئەم شەقامە ئەم 
دوكانانە بە پێی گوتەو س������ەیركردنی ئەندازیاران دەبێ هەریەكەی 
چەند مەترێ������ك ببڕێت و بكش������ێنەوە دوواوە، ئەمەش مانای وایە 
دوكانەكان دەبێ تێكدرێت س������ەر لە نوێ دروست بكرێتەوە، چونكە 
هەن������دێ لە دوكانەكان زۆری دەبڕێت و لە دواوەش ش������وێنی نییە 
بكشێتەوە، لەس������ەرەتادا گوتیان تا رەقەم)7(لە دوكانەكان پێویستی 
بە بڕینەوە نییە، گەرچی ئێستا دەڵێن نەخشەی شەقام و شوێنەكە 
تەس������میمی تری بۆ دەكرێت هەر هەمووی دەبێ بكشێتەوە بەمەش 
زەرەرو زیانێكی زۆر بە ئێمە و خاوەن دوكانەكان دەگات، باش������ە دوو 
ساڵ پێش ئێستا ئەم دوكانانە بە شێوەیەكی ناڕێك لە خشت و قوڕ 
دروس������تكرابوو بە بڕیاری شارەوانی لەم شوێنە دوكانەكانمان تێكداو 
بە ش������ێوەیەكی جوان و بە پێی ئەندازەیی دروستمان كردووە كە هەر 
یەكمان بڕە پارەیەكی باشمان تێدا خەرج كرد بۆچی ئەو كات پێیان 

نەگوتین ئەوە بەبەر شەقام دەكەوێت. 
لە راستیدا شەقامەكە زیاد لە پێویست هاتۆتە پێش.

هەروەه������ا مامۆس������تا یونس گوتی: ئەگەر بەو س������ێ مەترەی 
داب������ڕوات لە دارەتوو پتر لە)20( ش������وێن لە دوكان و گەڕەك دەبێ 
بكشێنەوە گەرچی ئێستا باس و خواس تەنیا لەسەر ئەم رێزە دوكانە 
هەی������ە، ئێمە بەلایەنی بەرپرس������مان راگەیاندووە كە هەر هەموومان 
ئامادەین چەند مەترێك )1تا2(مەتر لە دوكانەكان ببڕین، گەرچی 
ئەوان دەڵێن گەرتێكیبدەن جوانتر 
دروس������ت دەكرێتەوە، بۆیە من و 
ئەوانی تری������ش دەڵێین تێكدانی 
دوكانەكان زەرەرگەیاندنە بە ئێمەو 
دوكاندارەكان  و  خێزانەكانم������ان 
دوكانانە  ئەم  ناڕازیش������ن،  زۆر 
)41(دوكانین و بۆ چارەس������ەر 
كردنی ئ������ەم گرفتەش دووجار 
لەگەڵ بەرێز بەڕێوەبەری ناحیە 
بگەینە  ئەوەی  بۆ  دانیشتووین 
چارەس������ەرێك ل������ە بەرژەوەندی 
گەیشتینە  جارێكیان  خەڵكەكە 
ئەو بڕوایە ئەگ������ەر دوكانەكان 
ببڕێ������ت و بدرێتە بەڵێندەرێك بە 
بكات  چاكی  جوان  دیزاینێكی 
گەرچی تا ئێس������تا یەك لای 

نەكراوەتەوە.
هەروەها هانا حەمید خاوەنی 
گوتی:  جیهان  سەرتاشخانەی 

كاتی خۆی شارەوانی خۆی 
لەم شوێنە خەتی بۆ 
راكێشاین و دوكانەكانمان 
دروستكردۆتەوە كەواتە 
پلاندانان نییە بۆ ئەم 
زەرەرە لە ئێمە دەدەن

لە كاتی دروست كردنەوەی 
دوكانەكانیش دڵنیام 
چەندین دوكانی تربش 
دروست دەكەن بۆ خەڵكانی 
خۆیان و خزمی بەرپرسان

ئەم دوكانانەی من لە 
تاپۆش موڵكە، كەچی هەر 
دەڵێن دەبێ بڕوخێنی

چەندین س������اڵە لایەنی بەرپرس������ی ناحیە دێن ئاگادارمان دەكەنەوە 
كە ئەم دوكانانە لە پێش������ەوەیە دەبێ بكشێنەوە یاخود تێكبدرێت بۆ 

خاتری شەقامەكەی بەردەمان.
ئێمە هەر هەموو خاوەن دوكانەكان كە ژمارەیان)41(دوكانە هەژار 
و كەمدەرامەتین توانای ئەوەمان نییە جارێكی دیكەش دوكانەكانمان 
بروخێنین و هەریەكەی چوار تا پێنج ملیۆن دیناری تری تێدا خەرج 
بكەین، باش������ە كاتی خۆی ش������ارەوانی خۆی لەم شوێنە خەتی بۆ 
راكێش������این و دوكانەكانمان دروستكردۆتەوە كەواتە پلاندانان نییە بۆ 
ئەم زەرەرە لە ئێمە دەدەن، ئەم دوكانانە و زۆربەی دوكانەكانی دارەتوو 
بە زێدەڕۆیی دروستكراوە گەر بە لابردنی زێدەڕۆیی هەستن دەبێ 
زۆربەی دوكانەكانی دارەت������وو و پتر لە هەزار خانووش تێكبدرێت، 
لەلایەكی تر ئەگەر س������ەیری بینایەی بنكەی تەندروستی تازەكە 
بكەین كە لە دەروازەی دارەتوو دروس������تكراوە یەكسەر كەوتۆتە سەر 
شەقامەكە ئەمەش بێ پلان و خراپی كارەكانیانە تاوانی ئێمە چییە 
ب������ۆ بژێوی ژیانێك������ی هەژارانە ماوە ماوە دوكان و ش������وێنەكانمان 
بڕوخێت و بڕە پارەیەكی تێدا خەرج بكەینەوە. باشە دوكانەكان چۆن 

ببەینە دواوە شوێن لە كوێندەر هەیە،
مەبەس������تی راستەقینەیان ئەوەیە لێمان تێكبدەن خوا دەزانێ كامە 
ش������وێن دیاری دەكەن بۆ ئەوەی دوكانی لەس������ەر حیسابی خۆمان 

دووبارە دروست بكەینەوە.
لەلایەكی ترەوە دوكان لەمەتێكدەدەن گەرچی خەڵكی دەستڕۆیشت 
و بەرپ������رس بە ئ������ارەزووی خۆی خانوو و دوكان دروس������ت دەكەن و 
هەن������دێ دوكان و خانوو بە زێدەڕۆیی دروس������ت دەكرێت بۆی هەیە 
لایەنی بەرپرس لەگەڵیان هاوبەش بن، گەرچی دەبێ ئەوەش بڵێین 

چەند مانگێكە زێدەڕۆیی كەمتر بووە لە جاران.
هەروەها جاس������م محەمەد گوت������ی: من لەگەڵ ئ������ەوە نیم ئەو 
دوكانانە تێكبدرێت چونكە خەڵكەكە زەرەرێكی گەورە دەكەن ئەوان 
دەڵێن)لایەنی بەرپرس(ئێمە سێ مەترمان دەوێت گەرچی بەردەمی 
دوكان هەی������ە چ������وار تا پێنج مەتری هەیە ئەمە بۆ ش������ەقامەكە و 
شۆستەكە بەسە گەرچی ئەوان هەر دەیانەوێت دوكانەكان بكشێتەوە 
ب������ە درێژایی ئەم رێزە دوكانەی دواوەش ش������وێن نییە كەواتە دەبێ 

دوكانەكان بروخێت و بگوازرێتەوە 
بەرامبەر  ناهەقیە  زۆر  ئەمەش 

بە ئێمە دەكرێت.
لە كاتی رووخاندنی ئەو ڕێزە 
دوكان������ەی كە رێزبەن������د كرابوو 
نزیك������ەی )48( دوكان دەب������وو 
بەگش������تی  دوكانەكان  خ������اوەن 
ناڕازی بوون و گلەیان لەلایەنی 
بەرپرس������ی دارەتوو دەكرد یەكێك 
ل������ە هاووڵاتیی������ەكان بەن������اوی 
عزەدین خ������در گوتی: تێكدانی 
ئ������ەم دوكانانە زی������ان گەیاندنە 
بە خ������اوەن و كاس������بكارەكان و 
قەرەبووكردنەوەشی لەگەڵدا نییە، 
بۆیە هەر كەس������ە لەلای خۆی 
رووخانی  و  تێك������دان  خەریكی 
دوكانەكانن، چونكە بەم ش������ێوە 

بلۆك و ش������یش و هەندێ لە كەرس������تەكانی تێدا بەكار دەهێنینەوە، 
ئەگەر وانەكەین بە ش������ۆفەل لێمان دەروخێن������ن و خاپوری دەكەن و 
دەسەڵاتیش������مان نییە و بڕیارە چەند مەترێك لە دواوەی دوكانەكان 
س������ەر لە نوێ لەسەر حیس������ابی خۆمان دوكانمان، دروست بكەنەوە 
لە كاتی دروس������ت كردنەوەی دوكانەكانیش دڵنیام چەندین دوكانی 
تربش دروس������ت دەكەن بۆ خەڵكانی خۆیان و خزمی بەرپرسان، واتە 
خەڵكانی لابەلاش تێدا سوودمەند دەكەن، لە راستیشدا ئەم دوكانانە 
مەترونیوێك تا دوو مەتر لە ش������ەقام ك������ە دوورە هیچ كاریگەری 
لەس������ەر شەقام نییە، بەڵام لایەنی بەرپرس لە دارەتوو هەر دەیەوێت 
تێكبدرێت، دووبارە دەڵێم دەس������ەڵاتمان نییە دەن������ا قبوڵی ناكەین. 
هەروەها یوسف عەلی گوتی: من دوو دوكانم هەیە لە كاتی خۆی 
نزیكەی )7( ملیۆن دینارم لێی خەرج كردوە گەرچی ئێستا دەڵێن 
دەبێ چەند مەترێك بكش������ێتەوە بۆیە خ������ۆم وا خەریكم دوكانێكیان 
بەت������ەواوی دەبڕمەوە ئەم دوكانانەی من لە تاپۆش موڵكە، كەچی 
هەر دەڵێن دەبێ بڕوخێنی بۆ نەخش������ەی ش������ەقام و ش������ارۆچكەكە 
س������وودی گش������تی هەیە، ئەگەر بە زێدەڕۆی و ناڕێكی ناحیەی 
دارەتوو بڕۆن س������ەرتاپای ش������ارەكە دەبێ بڕوخێت و س������ەر لەنوێ 
دروست بكرێتەوە، لەلایەكی دیكە ئەو بنكەی تەندروستی كە تازە 
دروستكراوە زۆر لەو دوكانانە لە شەقامەكە نزیكترە خۆ دیارە تازەش 

دروستكراوە.
هەروەها مامۆس������تا جەلال محیەدین گوت������ی: لە كاتی خۆی 
لەوبەر ش������ەقامەكە دوو دوكانم كڕی بە قوڕ دروستكرابوو لە پاشان 
بۆ جوانكاری ش������وێنەكە بڕیاردرا بگوازیتەوە ئەم شوێنە لەجیاتی 
هەردوو دوكان یەك دوكانم دروس������تكرد ئێستاش دەڵێن لە شەقامەكە 
نزیكە دەبێ بڕوخێت لەگەڵ ئەم رووخانەش هەر هەموو لایەكمان لە 
خاوەن دوكان و كرێچی و كاسبكارەكان زەرەر دەكەین و ماوەیەك بێ 
كاروكاسبی دەبین، بڕیاریشە و دەسەڵات نییە هەر دەبێ بڕوخێنن.

هاووڵاتییەكی تر كە لەبەردەم دوكانە رووخێنراوەكان وەس������تا بوو 
ب������ە ئێمەی دەوت لە بەڕێوەبەری ناحیە بپرس������ن بۆچی بۆ هەندێ 
ك������ەس خانووی تەجاوز دەبێت بڕووخێنرێت و بۆ هەندێ كەس������یش 
حەڵاڵە، لەكاتێكدا بۆ كەس������ە حەڵاڵەكان شوێنی خانووەكانیان زۆر 

زۆر گرنگترە.


